
ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ
ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓄᑦ ᐱᕙᓪᓕᐊᔪᑦ

ᑮᓇᐅᔭᓕᐅᕋᓱᐊᕐᓂᖅ ᐃᓄᖕᓄᑦ. ᓯᕗᓂᒃᓴᓕᐅᕐᓂᖅ

ᐱᕐᔪᐊᖑᔪᖅ ᑐᓴᒐᒃᓴᖅ
• ᓴᕕᒃᓴᖅ ᐃᓕᔭᐅᔪᖅ ᐱᕐᔪᐊᖑᔪᓄᑦ 
ᐅᔭᕋᖕᓂᐊᒐᒃᓴᓄᑦ ᑎᑎᕋᖅᑕᐅᓯᒪᔪᓄᑦ 
ᑕᑯᓗᒍ ᒪᒃᐱᒐᖅ  12

ᖃᓄᐃᓕᖓᓕᕐᓂᖏᓐᓄᑦ 
ᐱᐅᓯᒋᐊᕈᑏᑦ
• ᑑᒑᓖᑦ ᑎᑎᕋᖅᑕᐅᓯᒪᔪᓐᓃᖅᑐᑦ ‘ᐆᒪᔪᑦ
ᐊᔾᔨᒌᙱᐊᕐᔪᒃᑐᑦ
ᐅᓗᕆᐊᓇᖅᑐᒦᑐᐃᓐᓇᕆᐊᓕᖕᓄᑦ’
ᑕᑯᓗᒍ ᒪᒃᐱᒐᖅ  16

ᑲᑐᔾᔨᓗᑕ ᓴᙱᓂᖅᓴᐅᔪᒍᑦ 
• ᐊᕐᕌᒍᑕᒫᑦ ᐱᓕᕆᐊᑉ ᕿᒥᕐᕈᔭᐅᓂᖓᓄᑦ 
ᑲᑎᒪᕐᔪᐊᕐᓇᖅ ᐃᒡᓗᓕᖕᒥ 
ᑕᑯᓗᒍ ᒪᒃᐱᒐᖅ 15

ᐅᒥᐊᕐᔪᐊᑦ - 
ᖃᓄᐃᓕᖓᓂᖏᑦ
• 2024-ᒥ ᐅᒥᐊᕐᔪᐊᖃᕐᓇᖅ
ᑕᑯᓗᒍ ᒪᒃᐱᒐᖅ  3

ᐃᒃᐱᑭᑦᑐᕐᔪᐊᖅ 
ᐃᒃᐱᒍᓱᑦᑎᐊᕐᓂᖅ ᐊᓂᒍᖅᓯᒪᔪᓂᒃ, ᐱᕙᒌᔭᕐᓂᖅ ᓯᕗᓂᒃᓴᒧᑦ
ᐊᐃᕐᕆᓕᒥᑦ - ᓯᑎᐱᕆᒧᑦ 2024



ᐱᕕᖃᕈᒪᕗᖓ ᐃᓱᒪᒋᓗᒋᑦ ᐃᓚᖏᑦ  ᐅᔾᔨᕐᓇᑦᑎᐊᖅᑐᑦ ᐊᓂᒍᖅᑕᐅᕙᓪᓕᐊᔪᑦ ᐊᑐᖅᓯᒪᔭᕗᑦ ᖄᖏᓵᖅᑐᓂ ᐊᕐᕕᓂᓕᖕᓂ ᑕᖅᑭᓂ.
ᐃᓚᖓ ᐃᖅᑲᐅᒪᓇᓪᓚᕆᒃᑐᖅ ᐃᓐᓇᐃᑦ ᑕᑯᔭᖅᑐᖅᖢᑎᒃ ᐃᒃᐱᑭᑦᑐᕐᔪᐊᓄᑦ. ᑖᓐᓇ ᐊᑐᖅᑕᐅᓚᐅᖅᓯᒪᙱᑦᑐᖅ ᑲᑎᓐᓂᐅᔪᖅ,
ᑲᒪᒋᔭᐅᓪᓗᓂ ᐹᕙᓐᓛᓐᑯᑦ ᐃᖅᑲᓇᐃᔭᖅᑎᖏᓐᓂᑦ, ᑎᑭᑎᑦᑎᓚᐅᖅᑐᖅ ᐊᒥᓱᓂᒃ ᐃᓄᖕᓂᒃ ᐃᓐᓇᕐᓂᒃ ᐃᓚᖏᓐᓂᓪᓗ ᑕᑯᔭᖅᑐᖅᖢᑎᒃ
ᑕᒪᑐᒥᖓ ᓄᓇᒥᒃ, ᐱᕕᖃᖅᑎᑦᑎᓪᓗᓂ ᑐᓴᖃᑎᒌᒍᑎᖃᕐᓂᕐᒥᒃ ᓯᕗᓕᕆᓚᐅᖅᑕᖏᓐᓂᒃ. ᑕᒪᓐᓇ ᓴᙱᔫᓚᐅᖅᑐᖅ ᑲᑎᙵᓂᕐᒧᑦ,
ᐃᒃᐱᒍᓱᑦᑎᐊᕐᓂᕐᒧᑦ, ᐊᒻᒪ ᑐᓴᖃᑎᒌᒍᑎᖃᕐᓂᕐᒧᑦ ᓇᓗᓇᐃᕐᓗᒋᑦ ᐱᓂᐊᕐᓂᕋᕈᑎᕗᑦ ᐋᖅᑭᒃᓱᐃᓂᕐᒧᑦ ᓴᙱᔪᒥᒃ, ᐅᒃᐱᕈᓱᖃᑎᒌᒡᓗᓂ
ᐱᓕᕆᖃᑎᖃᕐᓂᕐᒥᒃ ᓄᓇᓕᖕᓂᒃ.  

ᐊᓯᐊᑦᑕᐅᖅ ᐱᕙᓪᓕᐊᓂᕐᔪᐊᖑᓯᒪᔪᖅ ᐃᓚᓕᐅᔾᔭᐅᓂᖓ ᓴᕕᒃᓴᖅ ᒐᕙᒪᑐᖃᒃᑯᑦ ᐱᕐᔪᐊᖑᓂᕋᖅᑕᖏᑦ ᐅᔭᕋᖕᓂᐊᒐᒃᓴᓄᑦ
ᑎᑎᕋᖅᑕᐅᓚᐅᕐᓂᖓ. ᑕᒪᓐᓇ ᐃᓕᓴᕆᔭᐅᓂᖓ ᓇᓗᓇᐃᖅᓯᒃᑲᓐᓂᖅᑐᖅ ᐱᒻᒪᕆᐅᔪᒥᒃ ᐱᓕᕆᐊᒃᓴᖃᕐᓂᖓᓂᒃ ᓴᕕᒃᓴᖅ ᓯᕗᓂᒃᓴᒥ
“ᓴᓗᒪᓂᖅᓴᒃᑯᑦ ᓴᕕᕋᔭᓕᐅᕐᓂᕐᒥᒃ”. ᑕᒪᓐᓇ ᐊᔪᕐᓇᙱᓯᒪᔪᖅ ᓲᖃᐃᒻᒪ ᓄᓇᕗᑦ ᓄᓇᒥᖔᑐᐃᓐᓇᖅᑐᓂᒃ ᐅᔭᕋᖕᓂᐊᒐᒃᓴᖃᕐᒪᑦ,
“ᓴᓗᒪᓂᖅᓴᑎᒍᑦ ᓴᕕᕋᔭᓕᐅᕐᓂᖅ” ᑐᙵᕕᐅᓂᐊᖅᑐᖅ ᐃᓗᓕᖏᓐᓂ ᐅᔭᕋᖕᓂᐊᕐᓂᐅᑉ ᓴᓗᒪᓂᖅᓴᒃᑯᑦ ᐆᒻᒪᖅᑯᑎᖃᕐᓂᖅ ᐱᖁᑎᕐᔪᐊᓄᑦ,
ᐊᒻᒪ ᐊᑐᖅᑕᐅᓗᑎᒃ ᐊᔾᔨᒌᙱᑦᑐᓄᑦ ᑭᓱᑐᐃᓐᓇᕐᓄᑦ ᐊᓄᕆᑦᑎᐅᑎᓄᑦ ᐊᒻᒪ ᓯᕿᓂᕐᒧᑦ ᐆᒪᖅᑯᓯᐅᕈᑎᓄᑦ ᓄᓇᓯᐅᑎᓄᓪᓗ
ᐆᒻᒪᖅᑯᑎᓅᖅᑐᓄᑦ.

ᐹᕙᓐᓛᓐᑯᑦ ᓯᕗᓕᖅᑎᖏᑦ, ᐃᓚᐅᓪᓗᑎᒃ ᐱᓕᕆᖃᑎᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓂ, ᑲᒪᔨᓪᓚᑦᑖᖑᓚᐅᖅᑐᑦ ᐊᕐᕌᒍᑕᒫᑦ
ᐱᓕᕆᐊᒥᒃ ᕿᒥᕐᕈᓂᕐᒧᑦ ᑲᑎᒪᕐᔪᐊᕐᓇᒥ (APRF) ᐃᒡᓗᓕᖕᒥ. ᐱᖓᓱᓄᑦ-ᐅᓪᓗᓄᑦ ᑲᑎᒪᕐᔪᐊᕐᓇᖅ, ᑲᑎᒪᓂᐅᓚᐅᖅᑐᖅ ᓯᑎᐱᕆᒥ,
ᑐᓴᖅᑎᑦᑎᓚᐅᖅᑐᑦ ᐊᐅᓚᓂᖓᓂ ᓄᓘᔮᖕᓂ ᐱᓕᕆᐊᒥ ᐊᒻᒪᓗᑦᑕᐅᖅ ᑐᓴᒐᒃᓴᖃᖅᖢᑎᒃ ᐊᑐᓕᖅᑎᑕᐅᓂᖏᑦ ᓄᓘᔮᖕᓂ ᐃᓄᐃᑦ
ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᒥ. 

ᐊᒥᓱᓯᒍᑦ ᖃᐅᔨᒪᔪᒃᓴᐅᓕᖅᑐᓯ, ᒫᓐᓇᕋᑖᖅ ᓄᖅᑲᓚᐅᑲᒃᑎᒃᑲᑦᑎᒍᑦ ᐱᔪᓐᓇᐅᑎᓕᕆᕙᓪᓕᐊᓇᓱᖕᓂᖅ (ᑲᔪᓰᓐᓇᕈᓐᓇᖅᑐᒥᒃ
ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎ 2 (SOP2)) 6.0 ᒥᓕᐊᓐ ᑕᓐᓯ ᐊᕐᕌᖑᑕᒫᒧᑦ ᓄᓇᓯᐅᑎᒃᑯᑦ ᐊᐅᓚᓂᖃᕐᓂᖅ ᐊᒻᒪ ᐱᓕᕆᐊᖃᖔᓕᕐᓗᑕ
ᑐᕌᒐᓪᓗᐊᑕᑦᑎᓐᓂᒃ ᓴᓇᔭᐅᓂᒃᓴᖓᓄᑦ ᐃᒃᐱᑭᑦᑐᕐᔪᐊᓂ ᐱᓕᕆᐊᖅ. ᒫᓐᓇᓚᐅᑲᒃᑯᑦ, ᑕᒪᓐᓇ ᐃᓱᒪᓕᐅᕈᑎ ᐊᒃᑐᐃᓯᒪᕐᔪᐊᖅᑐᖅ
ᑮᓇᐅᔾᔭᒃᓵᑦᑎᓐᓂᒃ ᐊᒻᒪ ᐅᓄᕈᓐᓃᖅᑎᑉᐹᓪᓕᕆᐊᖃᖅᖢᑎᒍᑦ ᐊᑭᓕᖅᓱᖃᑦᑕᖅᑕᕗᑦ ᓇᐅᒃᑯᓕᒫᖅ. ᐃᓱᒪᓕᐅᕈᑎ ᓇᓗᓇᐃᔭᐅᑎᐅᖕᒥᔪᖅ
ᓱᓕᔫᓂᖓᓂᒃ ᐊᑯᓂᐅᔪᒃᑯᑦ, ᐱᕚᓪᓕᕈᑎᒃᓴᖃᖅᑎᑦᑏᓐᓇᕈᓐᓇᙱᓐᓂᑦᑎᓐᓂᒃ ᐱᖃᖃᑕᐅᔪᓂᒃ ᐊᒻᒪ ᐊᒃᑐᖅᑕᐅᓯᒪᔪᓂᒃ ᓄᓇᓕᐅᔪᓂᒃ
ᓂᕆᐅᒋᔭᐅᓕᖅᓯᒪᔪᓂᒃ, ᑭᓯᐊᓂ ᐊᑭᒃᖠᒋᐊᕐᔪᐊᕈᑦᑎᒍᑦ ᐊᑭᖏᑦ ᐋᖅᑭᒃᓯᒪᓂᑦᑕ ᐊᒻᒪ ᐅᔭᕋᖕᓂᐊᕆᐊᓪᓚᓕᕐᓗᑕ ᐊᑐᕐᓗᒍ
ᐃᒃᐱᑭᑦᑐᕐᔪᐊᓂ ᐱᓕᕆᐊᖅ. 

ᐊᖏᖅᓯᒪᐃᓐᓇᖅᑐᒍᑦ ᐱᓕᕆᖃᑎᖃᕐᓗᑕ ᐱᖃᖃᑕᐅᔪᓗᒃᑖᓂᒃ ᐊᒻᒪ ᐅᖃᐅᓯᒃᓴᖏᑦ ᕿᑭᖅᑖᓗᖕᒥ ᓄᓇᓕᐅᔪᑦ ᐃᓚᓕᐅᔾᔭᐅᑦᑎᐊᕐᓗᑎᒃ
ᐃᒃᐱᑭᑦᑐᕐᔪᐊᓕᕆᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐸᕐᓇᐅᑎᓄᑦ. ᑕᒪᓐᓇ ᑐᕌᒐᓪᓗᐊᑕᕆᓂᐊᖅᑕᕗᑦ ᓄᓇᓕᖕᓂ ᑲᑎᒪᖃᑎᖃᖃᑦᑕᕋᓱᐊᕐᓂᕐᒥ
ᓯᕗᒻᒧᐊᒃᐸᓪᓕᐊᑎᓪᓗᑕ. 

ᖁᔭᓐᓇᒦᒃ ᐃᑲᔪᖅᑐᐃᖏᓐᓇᕋᕕᑦ ᐱᓕᕆᖃᑎᒌᒃᖢᑕ ᐋᖅᑭᒃᓱᐃᕙᓪᓕᐊᑎᓪᓗᑕ ᓯᕗᓂᒃᓴᖓᓂᒃ ᑐᙵᕕᖃᑦᑎᐊᖅᑐᒥᒃ ᑲᔪᓰᓐᓇᕈᓐᓇᖅᑐᒃᑯᑦ,
ᐃᓱᒪᑐᓯᒪᔪᒃᑯᑦ ᐊᒻᒪ ᐃᒃᐱᒍᓱᑦᑎᐊᕐᓗᓂ ᓄᓇᓕᖕᓂ ᐊᕙᑎᒥᓪᓗ ᐊᔪᕐᓇᕈᓐᓃᖅᑎᑦᑎᓗᓂ ᓇᖕᒥᓂᕆᔭᑦᑎᓐᓂᒃ. 

ᔫᑕ ᕗᐊᕼᐄᑦ
ᐊᖓᔪᖅᑳᖅ ᐊᐅᓚᑦᑎᔨᒻᒪᕆᒃ
ᐊᐅᓚᑦᑎᔨ (MRP LP) ᐊᒻᒪᓄ NIO

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ 
ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓄᑦ ᐱᕙᓪᓕᐊᔪᑦ

The 2024 Season Begins

ᐊᐃᕐᕆᓕᒥᑦ - ᓯᑎᐱᕆᒧᑦ 2024

ᐹᕙᓐᓛᓐᑯᑦ ᓯᕗᓕᖅᑎᖏᓐᓂᑦ ᑎᑎᖅᑲᖅ

1



ᐃᒃᐱᐊᕐᔪᒃ  $1.5M

ᑲᖏᖅᑐᒑᐱᒃ  $1.4M

ᐃᒡᓗᓕᒃ $1.5M

ᐃᖃᓗᐃᑦ $4.0M

ᒥᑦᑎᒪᑕᓕᒃ $2.2M

ᓴᓂᕋᔭᒃ  $1.5M

ᐃᓄᐃᑦ ᓄᓇᖃᖅᑐᑦ ᐊᓯᖏᓐᓂ  $3.3M

ᑲᑎᖢᒋᑦ ᐃᓄᐃᑦ ᐊᑭᓕᖅᓱᖅᑕᐅᔾᔪᑎᖏᑦ $15.6M

ᐊᐃᕐᕆᓕᒥᑦ - ᓯᑎᐱᕆᒧᑦ 2024

ᐹᕙᓐᓛᓐᑯᓐᓂ ᓈᓴᐅᓯᕆᔾᔪᑏᑦ 
ᐊᐃᕐᕆᓕᒥᑦ - ᓯᑎᐱᕆᒧᑦ 2024

2

ᑮᓇᐅᔾᔭᒃᓵᑦ ᒪᓕᒃᖢᒋᑦ ᓄᓇᓖᑦ

ᑮᓇᐅᔾᔭᒃᑖᑦ ᒪᓕᒃᖢᒋᑦ ᓄᓇᓖᑦ  ᑲᑎᖢᒋᑦ

297,968 
ᑲᑎᖢᒋᑦ ᐃᑲᕐᕋᑦ ᐃᖅᑲᓴᐃᔭᖅᑕᐅᔪᑦ ᐃᓄᖕᓂ 

ᐃᖅᑲᓇᐃᔭᖅᑎᓂ ᑳᓐᑐᓛᒃᑎᓂᓪᓗ 

76.9% 
ᐃᖅᑲᓇᐃᔭᐃᓐᓇᖅᑐᑦ ᐃᓄᐃᑦ ᐃᖅᑲᓇᐃᔭᖅᑏᑦ 

ᐃᓛᒃᑰᖅᑐᓂᒃ ᐃᓅᓯᓕᒫᖅ
ᐃᖅᑲᓇᐃᔮᖑᔪᓐᓇᖅᑐᓄᑦ ᐱᕙᓪᓕᐊᑎᑦᑎᓂᕐᒧᑦ

ᐸᕐᓇᐅᑎᓖᑦ

$4.9M 
ᐃᓄᐃᑦ ᐊᕐᓇᐃᑦ ᑮᓇᐅᔾᔭᒃᓵᖏᑦ

17,931 
ᐃᓄᐃᑦ ᐱᓕᒻᒪᒃᓴᔭᐅᓂᕐᒧᑦ ᐃᑲᕐᕋᖏᑦ

(26.5% ᑲᑎᖢᒋᑦ ᐱᓕᒻᒪᒃᓴᔭᐅᓂᕐᒧᑦ ᐃᑲᕐᕋᑦ)

$68M 
ᐊᑭᖏᑦ ᓄᑖᑦ ᑳᓐᑐᓛᒃᑕᐅᓯᒪᔪᑦ ᐃᓄᖕᓂᑦ 

ᑎᒥᖁᑕᐅᔪᑦ 
(36% ᑲᑎᖢᒋᑦ ᑳᓐᑐᓛᑦ ᐊᑭᖏᑦ)

$86.9M 
ᐃᓄᐃᑦ ᑳᑐᓛᒃᓯᓯᒪᓂᕐᒧᑦ ᐊᑐᖅᑕᖏᑦ ᑮᓇᐅᔭᑦ 

( 34% ᑲᑎᖢᒋᑦ ᑳᓐᑐᓛᑦ ᐊᑭᖏᑦ)

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ 
ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓄᑦ ᐱᕙᓪᓕᐊᔪᑦ



ᐹᕙᓐᓛᓐᑯᑦ 2024-ᒥ ᐅᒥᐊᕐᔪᐊᖃᕐᓇᖓ
ᐱᒋᐊᓚᐅᖅᑐᑦ ᔪᓚᐃ 27-ᒥ ᑎᑭᑕᐅᓪᓗᑎᒃ
ᒪᕐᕉᒃ ᓯᑲᐅᑦ ᕿᙳᐊᓄᑦ ᑐᓚᒃᑕᕐᕕᖕᒧᑦ,
ᑭᖑᓂᐊᒍᓪᓗ ᓯᕗᓪᓕᖅᐹᑦ ᐅᒥᐊᕐᔪᐊᑦ
ᑭᖑᓕᕇᑦᑎᐊᖑᓪᓗᑎᒃ ᐊᑕᐅᑦᑎᒃᑰᖅᑐᑦ
ᓴᕕᒃᓴᓂᒃ ᐅᓯᔪᒃᓴᑦ ᖃᐅᑎᓪᓗᒍ. 

ᐊᕐᕌᒍᑕᒫᑦ, ᐃᓱᒪᒃᓴᖅᓯᐅᕈᑎᒋᑦᑎᐊᓲᕗᑦ
ᐱᒋᐊᕐᓂᖓ ᐅᒥᐊᕐᔪᐊᖃᕐᓇᐅᑉ,
ᑎᑭᐅᒪᓪᓚᑦᑖᖁᓪᓗᑕ
ᖃᓄᐃᓕᖓᓕᕐᓂᓪᓗᐊᑕᕐᓄᑦ, ᓲᕐᓗ
ᐊᖅᑯᑎᖃᐃᓐᓇᕐᓗᑎᒃ 3/10-ᒥᒃ ᓯᑯᖃᕐᓂᖓ
ᑕᐅᕘᓇ ᓂᒋᐊᒍᑦ ᐅᒥᐊᕐᔪᐊᑦ ᐊᖅᑯᑖᓂ,
ᐊᒻᒪ ᒪᑐᔭᐅᓯᒪᓕᕐᓗᓂ ᒥᑦᑎᒪᑕᓕᖕᒥ
ᓯᓈᖓ. 

ᐹᕙᓐᓛᓐᑯᑦ ᐱᓂᐊᕐᓂᕋᖅᓯᒪᔪᑦ
ᓴᐳᔾᔨᓯᒪᓗᑎᒃ ᐊᕙᑎᒥᒃ ᐊᒻᒪ
ᓱᕋᑦᑎᕆᙱᓪᓗᑎᒃ ᑐᕙᕐᒥᒃ.
ᖄᒃᑲᓐᓂᐊᒍᑦ, ᑕᕆᐅᒥ
ᐸᓚᐅᒪᑎᑦᑎᓇᓲᑎᕗᑦ ᐱᖃᓯᐅᔾᔨᔪᑦ
ᐊᑐᕐᓂᕐᒥᒃ ᐅᒥᐊᕐᔪᐊᑦ
ᑭᖑᓕᕇᑦᑎᐊᖑᓪᓗᑎᒃ
ᐊᑕᐅᑦᑎᒃᑰᖅᑐᓂᒃ,
ᐊᔪᕐᓇᙱᑐᐊᕌᖓᑦ,
ᓂᐱᖃᓗᐊᖁᓇᒋᑦ ᐊᑕᖏᖅᖢᒋᑦ ᐃᒫᓂ
ᓂᐱᖃᖅᑐᑦ ᐊᒻᒪ ᐱᓗᐊᕈᓐᓃᖅᑎᓪᓗᒋᑦ
ᑕᑯᖃᑦᑕᐅᑎᓂᐅᑐᐃᓐᓇᕆᐊᓖᑦ
ᐊᖑᓇᓱᒃᑎᓄᑦ.
ᑭᒡᓕᓕᖅᓯᒪᖃᑦᑕᕐᒥᔭᕗᑦ ᐅᒥᐊᕐᔪᐊᑦ
ᓴᓇᕝᕕᐅᔪᒥ-ᓯᕗᓕᖅᑎᐅᔪᑦ ᓱᒃᑲᓕᓂᕐᒧᑦ
ᑭᒡᓕᐅᔪᑦ 9-ᓇᑦᓯᓄᑦ. 

ᐹᕙᓐᓛᓐᑯᑦ ᐅᐱᒍᓱᒃᖢᑎᒃ
ᐃᖅᑲᓇᐃᔭᖅᑎᑦᑎᓲᑦ ᐃᓄᐃᓐᓇᕐᓂᒃ
ᐱᓕᕆᖃᑎᒌᓂᒃ ᐅᒥᐊᕐᔪᐊᓂᒃ
ᓇᐅᑦᑎᖅᓱᖅᑎᓂᒃ ᐅᒥᐊᕐᔪᐊᖃᕐᓇᑕᒫᑦ
ᖃᐅᔨᒪᔭᐅᖏᓐᓇᖁᓪᓗᒋᑦ ᐅᒥᐊᕐᔪᐊᑦ
ᐱᓕᕆᓂᓗᒃᑖᖏᑦ ᑕᐅᕘᓇ ᓂᒋᐊᒍᑦ
ᐅᒥᐊᕐᔪᐊᑦ ᐊᖅᑯᑖᒍᑦ. 2024-ᒥ
ᐅᒥᐊᕐᔪᐊᓂᒃ ᓇᐅᑦᑎᖅᓱᖅᑎᓂᒃ
ᐃᓚᐅᓚᐅᖅᑐᑦ: ᑳᓯᑎ ᐱᑦᓯᐅᓛᖅ, ᐊᕙᓐ
ᖃᔮᖅ, ᔩᓚ ᓯᒥᐅᓂ, ᒪᒃᓰᓐ ᑲᔅᓴᒃ, ᓃᓇ
ᑲᐅᑐᖅ, ᕉᑕ ᖁᐊᕋᖅ, ᓲᓯ ᓯᒥᐅᓂ, ᑲᐃᓚ
ᕿᓕᖅᑎ, ᐊᒫᓐᑕ ᑯᓄᒃ, ᔭᐃᔭᐃ ᓯᒥᐅᓂ,
ᒪᐅᓖᑦ ᐊᕿᐊᕈᖅ, ᐋᓐᓴ ᐊᒡᓚᒃ, ᐊᒻᒪ
ᓯᐃᕌᖅ ᐃᓄᐊᕋᖅ. 

ᐹᕙᓐᓛᓐᑯᑦ ᐅᒥᐊᕐᔪᐊᓂᒃ ᓇᐅᑦᑎᖅᓱᖅᑏᑦ
ᒥᑦᑎᒪᑕᓕᖕᒦᓲᑦ ᐊᒻᒪ
ᓇᐅᑦᑎᖅᓱᐃᓐᓇᓪᓚᕆᒃᖢᑎᒃ 

ᐅᒥᐊᕐᔪᐊᓗᒃᑖᓂᒃ ᑎᑭᑉᐸᓪᓕᐊᔪᓂᒃ
ᑕᐃᑲᙶᖅᑐᓂᓪᓗ ᕿᙳᐊᓂᑦ.
ᑐᕌᖓᓪᓚᑦᑖᖅᑐᑦ ᐹᕙᓐᓛᓐᑯᑦ
ᐅᒥᐊᕐᔪᐊᓕᕆᓂᕐᒧᑦ ᕙᐃᔅᐳᒃᑯᑦ
ᑎᑎᕋᖅᓯᕕᖓᑎᒍᑦ, ᐱᓕᕆᖃᑎᒌᑦ
ᐊᒥᓱᒐᓚᖕᓂᒃ ᑐᓴᒐᒃᓴᖃᓲᑦ ᖃᐅᑕᒫᑦ
ᓇᓃᓕᕐᓂᖏᓐᓄᑦ ᐹᕙᓐᓛᓐᑯᑦ
ᐅᒥᐊᕐᔪᐊᖏᑦ. ᐅᒥᐊᕐᔪᐊᓂᒃ
ᓇᐅᑦᑎᖅᓱᖅᑏᑦ ᐊᑐᖅᑕᐅᓲᑦ
ᐊᒃᑐᐊᖃᑎᒌᒍᑕᐅᓪᓚᕆᒃᖢᑎᒃ ᓄᓇᓖᑦ
ᐹᕙᓐᓛᓐᑯᓪᓗ, ᑐᓴᐅᒪᔾᔪᑎᖃᖅᑎᑦᑎᓪᓗᑎᒃ
ᐸᓚᐅᒪᑎᑦᑎᓇᓲᑎᑦᑎᓐᓄᑦ ᐊᒻᒪ
ᐊᐅᓚᑦᑎᔾᔪᑎᑦᑎᓐᓄᑦ, ᑲᒪᒋᔭᐅᓪᓗᑎᒃ
ᐊᐱᖅᑯᑏᑦ ᐊᒥᐊᕐᔪᐊᖃᕐᓇᒧᑦ. 

ᐅᐱᒍᓱᒃᑐᒍᑦ ᑕᒪᒃᑯᐊ ᐃᓚᖏᑦ
ᐅᒥᐊᕐᔪᐊᓂᒃ ᓇᐅᑦᑎᖅᓱᖅᑎᐅᓚᐅᖅᓯᒪᔪᑦ
ᐊᓯᖏᓐᓂᒃ

ᐃᖅᑲᓇᐃᔮᖃᓕᕐᒪᑕ ᑲᒻᐸᓂᐅᔪᒥ, ᐊᒻᒪ
ᐱᕙᓪᓕᐊᑎᑦᑎᓯᒪᓪᓗᑎᒃ ᐊᑯᓂᐅᔪᒃᑯᑦ
ᐃᓅᓯᓕᒫᖅ ᐃᖅᑲᓇᐃᔮᖑᔪᓐᓇᖅᑐᓂᒃ
ᐹᕙᓐᓛᓐᑯᓐᓂᑦ. ᐊᖏᖅᓯᒪᐃᓐᓇᖅᑐᒍᑦ
ᐱᑕᖃᖅᑎᑦᑎᓗᑕ ᐱᓕᒻᒪᒃᓴᐅᑎᓂᒃ
ᐃᖅᑲᓇᐃᔮᒃᓴᓂᓪᓗ ᓄᓇᕗᒻᒥᐅᓄᑦ. 

3

ᑲᑎᒪᖃᑎᖃᖃᑦᑕᕐᓃᑦ ᓄᓇᓕᖕᓂ

ᐃᓚᒋᔭᐅᔪᑦ ᐹᕙᓐᓛᓐᑯᑦ
ᑲᔪᓰᓐᓇᕈᓐᓇᖅᑐᒃᑯᑦ ᐱᕙᓪᓕᐊᑎᑦᑎᓂᕐᒧᑦ
ᐊᒻᒪ ᐅᑭᐅᖅᑕᖅᑐᓕᕆᓂᕐᒧᑦ ᐱᓕᕆᖃᑎᒌᑦ
ᓂᐅᕐᕈᓚᐅᖅᑐᑦ ᒥᑦᑎᒪᑕᓕᖕᒧᑦ ᔪᓚᐃᒥ,
ᐋᖅᑭᒃᓯᓪᓗᑎᒃ ᑕᑯᔭᖅᑐᕐᕕᐅᕝᕕᖕᒥᒃ
ᑯᐊᐸᒃᑯᓐᓂ ᑐᑭᓯᑎᑕᐅᖁᓪᓗᒋᑦ ᓄᓇᓕᖕᓂ 

ᐃᓚᒋᔭᐅᔪᑦ 2024-ᒥ ᐅᒥᐊᕐᔪᐊᖃᕐᓇᒥ, ᐊᒻᒪ
ᑭᐅᔪᓐᓇᖁᓪᓗᒋᑦ ᐊᐱᖅᑯᑎᓂᒃ ᓄᓘᔮᖕᓂ
ᐱᓕᕆᐊᑉ ᒥᒃᓵᓄᑦ. ᐳᓛᖅᓯᒪᑎᓪᓗᒋᑦ,
ᖁᕕᐊᓱᓚᐅᖅᑐᒍᑦ ᑲᑎᒪᖃᑎᖃᕆᐊᒃᓴᖅ
ᒥᑦᑎᒪᑕᓕᖕᒥ ᐊᖑᓇᓱᒃᑐᓕᕆᔨᒃᑯᓐᓂᒃ ᐊᒻᒪ
ᕼᐋᓚᒃᑯᑦ ᑲᑎᒪᔨᖏᓐᓂᒃ
ᐅᖃᖃᑎᒌᒍᑎᖃᖁᓪᓗᒋᑦ ᐅᒥᐊᕐᓇᐊᖃᕐᓇᒥᒃ, 

ᐊᒻᒪ ᐸᕐᓇᐅᑎᕗᑦ ᓴᓇᔭᐅᓂᒃᓴᖓᓄᑦ
ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓ
ᓂᒍᐊᓄᑦ ᐃᒃᐱᑭᑦᑐᕐᔪᐊᓄᑦ. 

ᐹᕙᓐᓛᓐᑯᓐᓂ, ᐊᖏᖅᓯᒪᐃᓐᓇᖅᑐᒍᑦ
ᓄᓇᓕᖕᓂ ᑲᑎᒪᖃᑎᖃᖃᑦᑕᕐᓂᕐᒧᑦ ᐊᒻᒪ
ᐊᔾᔨᒌᒃᑎᑦᑎᓂᕐᒥᒃ. 

ᐊᐃᕐᕆᓕᒥᑦ - ᓯᑎᐱᕆᒧᑦ 2024

2024 ᐅᒥᐊᕐᔪᐊᖃᕐᓇᖅ

ᐃᓄᐃᑦ ᐅᒥᐊᕐᔪᐊᓂᒃ ᓇᐅᑦᑎᖅᓱᖅᑏᑦ

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ 
ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓄᑦ ᐱᕙᓪᓕᐊᔪᑦ



ᐋᒡᒋᓯᒥ, ᐹᕙᓐᓛᓐᑯᑦ ᐅᐱᒍᓱᒃᓚᐅᖅᑐᑦ
ᑲᑎᑎᑦᑎᓚᐅᕐᓂᖏᓐᓄᑦ ᐃᖅᑲᐅᒪᓇᖅᑐᒥᒃ
ᑲᑎᓐᓂᐅᔪᒥᒃ ᐃᓄᖕᓂᒃ ᐃᓐᓇᑐᖃᕐᓂᒃ
ᖃᓂᒋᔮᓄᑦ ᐃᒃᐱᑭᑦᑐᕐᔪᐊᑦ,
ᐊᖑᓇᓱᒡᕕᐅᕙᓚᐅᖅᑐᖅ ᓄᓇᖃᕐᕕᐅᓗᓂ
ᐃᒃᐱᑭᑦᑐᕐᔪᐊᓂ. ᐅᐱᒍᓱᒃᑐᒍᑦ
ᐃᑲᔪᖅᑐᐃᔭᕆᐊᒃᓴᖅ ᐃᓐᓇᕐᓂᒃ
ᐃᒡᓗᓕᖕᒥᐅᓂᒃ ᓴᓂᕋᔭᖕᒥᐅᓂᓪᓗ
ᐅᑎᓚᐅᕐᓂᖏᓐᓄᑦ ᓄᓇᒧᑦ ᐊᒥᓱᑦ
ᐃᓅᕝᕕᒋᓯᒪᔭᖓᓄᑦ ᐊᒻᒪ
ᐊᐅᓪᓛᕐᕕᒋᕙᓚᐅᖅᑕᖏᓐᓄᑦ. 

ᐱᔪᒃᓯᓕᕐᓇᖅᑐᒃᑯᑦ ᓇᒧᙵᐅᕙᓪᓕᐊᓂᕐᒥ,
160-ᐸᓗᐃᑦ ᐃᓄᐃᑦ, ᐃᓚᐅᓪᓗᑎᒃ
ᐃᓐᓇᐃᑦ ᐃᓚᖏᓪᓗ,
ᐃᒃᐱᑭᑦᑐᕐᔪᐊᓕᐊᓚᐅᖅᑐᑦ 24-ᖑᔪᑎᒍᑦ
ᐅᒥᐊᒃᑯᑦ, ᐃᓚᖏᑦ ᐃᓐᓇᐃᑦ
ᑕᐅᕗᙵᐅᓪᓗᑎᒃ ᐅᒥᐊᒃᑰᕈᓐᓇᙱᑦᑐᑦ
ᑎᑭᑎᑕᐅᓪᓗᑎᒃ ᖁᓕᒥᒎᒃᑯᑦ. 

ᑕᑯᔭᖅᑐᕐᓂᖅ ᐱᒋᐊᓚᐅᖅᑐᖅ
ᐃᒃᐱᒍᓱᒃᖢᑎᒃ ᐃᓗᕕᕕᓂᖓᓂᒃ ᐃᑎᑯᒃᑑᑉ,
ᐱᕐᔪᐊᖑᓪᓗᓂ ᓯᕗᓕᕆᔭᐅᔪᖅ. ᐃᓐᓇᐃᑦ
ᑐᓴᖃᑎᒌᒍᑎᖃᖅᖢᑎᒃ ᐃᖅᑲᐅᒪᔭᖏᓐᓂᒃ
ᓄᑕᕋᐅᓂᕆᓚᐅᖅᑕᖏᓐᓂᒃ ᓄᓇᒥ ᐊᒻᒪ
ᓇᓗᓇᐃᔭᐃᓪᓗᑎᒃ ᖃᓄᖅ ᐅᑎᕐᓂᖅ 

ᐱᕐᔪᐊᖑᓂᖓᓄᑦ ᒪᒥᓴᕐᓂᕐᒧᑦ. ᑲᑎᙵᔪᑦ
ᑕᖕᒫᖅᓯᒪᓚᐅᖅᑐᑦ 30-ᖏᓐᓃᖢᑎᒃ ᑐᐲᑦ
ᓯᒡᔭᖓᓂ, ᐊᒻᒪ ᐅᖃᓪᓚᒃᑐᖃᓚᐅᖅᑎᓪᓗᒍ
ᖁᕕᐊᓱᖕᓂᖅᑕᖃᓚᐅᖅᑎᓪᓗᒍ, ᐃᓚᖏᑦ
ᑐᒃᑐᓕᐊᓚᐅᖅᑐᑦ. 

ᑕᒪᓐᓇ ᑲᑎᓐᓂᐅᓚᐅᖅᑐᖅ ᐱᕐᔪᐊᖑᓪᓗᓂ
ᐃᓚᒋᔭᐅᓚᐅᖅᑐᑦ ᐱᕙᓪᓕᐊᑎᑕᐅᓂᖓᓄᑦ
ᐃᒃᐱᑭᑦᑐᕐᔪᐊᓕᕆᓂᖅ ᓄᓘᔮᖕᓂ
ᐱᓕᕆᐊᒥ. ᐹᕙᓐᓛᓐᑯᑦ ᐊᖏᖅᓯᒪᐃᓐᓇᖅᑐᑦ
ᐅᐱᒍᓱᒡᓗᑎᒃ ᐊᒻᒪ ᔭᒐᑕᐅᑦᑎᐃᓕᖁᓪᓗᒍ
ᐱᖅᑯᓯᑐᖃᐅᓯᒪᔪᖅ ᐃᓄᖕᓂ
ᓄᓇᖃᖃᑦᑕᖅᓯᒪᔪᓂᒃ ᑕᒪᒃᑯᓇᓂ ᓄᓇᓂ
ᐊᕐᕌᒍᒐᓛᓗᖕᓄᑦ. 

ᐱᒻᒪᕆᐅᒋᔭᕗᑦ ᐱᕕᒃᓴᖃᖅᑎᑕᐅᓂᑦᑎᓐᓄᑦ
ᑲᑎᒪᖃᑎᖃᖃᑦᑕᕐᓗᑕᓗ
ᑐᑭᑖᑦᑎᐊᖅᑎᑕᐅᓯᒪᔪᒃᑯᑦ
ᐅᖃᖃᑎᒌᖕᓂᖅᑎᒍᑦ. ᓯᓚᑐᓂᖏᑦ ᐊᒻᒪ
ᐃᓱᒪᒋᔭᖏᑦ ᑐᓴᖃᑎᒌᒍᑕᐅᓯᒪᔪᑦ
ᐃᓄᑐᖃᕐᓂᑦ ᐱᒻᒪᕆᐅᔪᑦ, ᐊᒻᒪ
ᐱᓕᕆᔪᒪᓪᓚᑦᑖᖅᑐᒍᑦ
ᐃᓚᓕᐅᑏᓐᓇᖅᐸᒡᓗᒋᑦ ᐃᓄᐃᑦ
ᐃᓕᖅᑯᓯᒃᑯᑦ ᖃᐅᔨᒪᓂᖏᑦ ᐊᑐᕐᓂᑯᓪᓗ
ᓯᕗᓂᒃᓴᒥ ᐊᐅᓚᓂᕆᓛᖅᑕᑦᑎᓐᓂᒃ. 

ᐊᐃᕐᕆᓕᒥᑦ - ᓯᑎᐱᕆᒧᑦ 2024

ᐃᓱᒪᒋᓗᒍ ᐃᒃᐱᑭᑦᑐᕐᔪᐊᓂ ᐱᐅᓯᐅᕙᓚᐅᖅᑐᖅ

ᐹᕙᓐᓛᓐᑯᑦ ᓄᓇᔅᓯᓐᓂ

4

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ 
ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓄᑦ ᐱᕙᓪᓕᐊᔪᑦ



ᐃᓚᒋᔭᐅᓪᓗᓂ ᑐᕌᒐᕇᓐᓇᖅᑕᑦᑎᓐᓄᑦ
ᐱᐅᓯᒋᐊᖅᑕᐅᖁᓪᓗᒋᑦ ᓄᓇᓕᖕᓂ ᐃᑲᔪᖅᑐᐃᓃᑦ
ᐊᒻᒪ ᑐᓴᖃᑎᒌᒍᑎᖃᕐᓂᕐᒧᑦ, ᔪᓚᐃᒥ, ᐹᕙᓐᓛᓐᑯᑦ
ᖁᕕᐊᓱᓚᐅᖅᑐᑦ ᑐᓴᖅᑎᑦᑎᔭᕆᐊᒃᓴᖅ ᖃᐅᔨᓴᖅ
ᐃᑎᑎᖅ ᐃᖅᑲᓇᐃᔮᖅᑖᓚᐅᕐᓂᖓᓂᒃ ᐱᕐᔪᐊᒥ ᓄᑖᒥᒃ
ᐱᓕᕆᐊᒃᓴᒥᒃ ᓄᓇᓕᖕᓂ
ᐱᓕᕆᖃᑎᒌᑦᑎᐊᖅᑐᓕᕆᓂᕐᒧᑦ ᑲᒪᔨᐅᓪᓗᓂ. 

ᖃᐅᔨᓴᖅ ᐃᖅᑲᓇᐃᔭᓚᐅᖅᓯᒪᔪᖅ ᐹᕙᓐᓛᓐᑯᓐᓄᑦ
2019-ᒥ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ
ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓂᒃ ᑲᒪᓂᕐᒧᑦ
ᐊᐅᓚᑦᑎᔨᐅᓪᓗᓂ, ᖁᕕᐊᓱᓪᓚᕆᒃᑐᒍᑦ
ᐅᑎᕐᓂᖓᓄᑦ. ᑐᓴᐅᒪᔪᓕᕆᔨᑦᑎᐊᕙᐅᓪᓗᓂ,
ᐱᓕᕆᖃᑎᖃᓪᓚᑦᑖᖅᐸᒃᖢᓂᓗ ᓄᓇᓕᖕᓂ
ᑲᑎᖅᓱᐃᑎᓪᓗᒋᑦ ᐃᓱᒪᒋᔭᐅᔪᓂᒃ ᐃᓄᐃᑦ
ᖃᐅᔨᒪᔭᑐᖃᖏᓐᓂᓪᓗ, ᐱᓕᕆᐊᕗᑦ
ᓴᖅᑭᔮᖅᑎᑦᑎᓪᓚᑦᑖᖁᓪᓗᒋᑦ ᐃᓄᐃᑦ ᐱᖅᑯᓯᖏᓐᓂᒃ. 

ᐹᕙᓐᓛᓐᑯᑦ ᐅᔭᕋᖕᓂᐊᖅᑎᑐᐃᓐᓇᐅᙱᑦᑐᑦ
ᑲᒻᐸᓂᐅᓪᓗᑎᒃ. ᐃᓚᐅᓪᓗᑎᒃ ᐊᒥᓱᒻᒪᕆᐊᓗᐃᑦ
ᐃᖅᑲᓇᐃᔮᒃᓴᑦ ᓄᓇᕗᒻᒥᐅᓄᑦ ᓄᓇᓕᖕᓂᓗ
ᐃᑲᔪᖅᑑᑏᑦ, ᐹᕙᓐᓛᓐᑯᑦ ᐊᑐᐃᓐᓇᐅᑎᑦᑎᖕᒥᔪᑦ
ᐊᒃᓱᕈᕐᓇᖅᑐᓂᒃ ᐊᒻᒪ ᑐᐊᕕᕐᓇᖅᑐᓕᕆᓂᕐᒧᑦ
ᐊᐅᓚᑦᑎᓂᕐᓂᒃ ᕿᑭᖅᑖᓗᖕᒥ. ᑕᒪᓐᓇ
ᐱᓕᕆᐊᒃᓴᖅ ᐱᕐᔪᐊᖑᒋᔭᕗᑦ ᐊᒻᒪ
ᐱᓕᕆᐊᖃᖅᐸᒃᖢᑕ ᐱᓕᒻᒪᒃᓴᐅᑎᓂᒃ
ᐊᔪᕈᓐᓃᖅᓴᐅᑕᐅᒐᔪᒃᖢᑎᒃ
ᐱᖏᖕᓇᖅᑐᓕᕆᔨᖁᑎᕗᑦ ᐱᓕᕆᖃᑎᒌᑦ
ᐅᐸᓗᖓᐃᖅᓯᒪᖁᓪᓗᒋᑦ
ᑐᐊᕕᕐᓇᖅᑐᖃᓯᑳᓪᓚᖕᓂᖅᐸᑦ. 

ᑕᒪᓐᓇ ᐱᓕᒻᒪᒃᓴᐅᑎ ᐊᑐᖅᑕᐅᑦᑎᐊᓚᐅᖅᑐᖅ
ᐹᕙᓐᓛᓐᑯᑦ ᐅᔭᕋᖕᓂᐊᕐᕕᖕᒥ ᐱᔨᑦᑎᕋᕐᓂᕐᒧᑦ
ᐃᖅᑲᓇᐃᔭᖅᑐᓂᑦ ᓄᓘᔮᖕᓂ
ᖃᐅᔨᒃᑲᖅᑕᐅᓚᐅᖅᑐᑦ ᐊᖑᓇᓱᒃᑎᓂ
ᐅᓯᑲᖅᑕᖅᑏᑦ ᐊᖅᑯᑖᓂ. ᐊᖑᓇᓱᒃᑏᑦ
ᓯᓚᓗᓕᕈᔾᔭᐅᓚᐅᖅᑐᑦ, ᐃᒪᐃᓕᖅᖢᑎᒃ,
ᐃᖏᕐᕋᔾᔪᑎᖏᑦ ᓱᕋᕈᔪᒃᓯᒪᓪᓗᑎᒃ ᖃᒧᑕᐅᔭᖏᑦ,
ᐊᔪᕐᓇᖅᓯᓪᓗᓂ ᐃᖏᕐᕋᐃᓐᓇᕋᓱᒐᔭᕈᑎᒃ. ᒪᕐᕉᒃ
ᓄᑕᕌᒃ ᐊᒻᒪ ᓄᑕᕋᓛᖅ ᐃᓚᐅᓚᐅᖅᑐᑦ
ᐊᖑᓇᓱᒃᑎᓂᑦ, ᑐᐊᕕᕐᓇᖅᓯᑎᑦᑎᓪᓗᓂ
ᖃᓄᐃᓕᖓᓕᕐᓂᐅᔪᒥ. 

ᕿᒃᑯᓕᒫᑦ ᐋᓐᓂᖅᓯᒪᙱᒃᑲᓗᐊᕐᒪᖔᑕ
ᖃᐅᔨᒋᐊᖅᑕᐅᓚᐅᖅᑎᓪᓗᒋᑦ, ᐹᕙᓐᓛᓐᑯᑦ
ᑐᓂᓯᓚᐅᖅᑐᑦ ᐅᖅᑰᔪᓂᒃ ᐊᓐᓄᕌᓂᒃ, ᐆᓇᖅᑐᓂᒃ
ᓂᕆᔭᒃᓴᓂᒃ, ᐊᒻᒪ ᐃᒡᓗᕈᓯᖃᖅᑎᑕᐅᓪᓗᑎᒃ
ᐅᓐᓄᖕᒧᑦ. ᖃᐅᑎᓪᓗᒍ, ᑐᓂᓚᐅᖅᑕᕗᑦ
ᐊᖑᓇᓱᒃᑏᑦ ᐅᖅᑰᔪᒥᒃ ᓴᓇᕝᕕᒃᓴᖏᓐᓂᒃ
ᖃᒧᑕᐅᔭᖏᓐᓄᑦ, ᓂᕿᖃᖅᑎᖢᑎᒍᓪᓗ
ᐊᐅᓪᓚᖅᓯᒪᓂᕆᓂᐊᖅᑕᖏᓐᓄᑦ. 

ᐊᕐᕌᒎᓯᒪᔪᓂ, ᐊᒥᓱᑦ ᐸᖅᓴᐃᔩᑦ ᐅᒥᐊᑦ ᑐᓚᒃᓯᒪᔪᑦ
ᑐᓚᒃᑕᕐᕕᑦᑎᓐᓂ ᐊᒻᒪ ᐸᖅᓴᐃᔩᑦ ᖃᖓᑕᓲᖏᑦ
ᒥᓯᒪᓪᓗᑎᒃ ᒥᑦᑕᕐᕕᑦᑎᓐᓄᑦ, ᐱᖃᓯᐅᑎᓪᓗᒍ
RCAF C-130 ᐅᓇᓖᑦ ᖃᖓᑕᓲᖓᑦ.
ᖄᒃᑲᓐᓂᐊᒍᑦ ᑲᒪᒋᔭᖃᕐᓂᕐᒧᑦ ᑕᕆᐅᒃᑯᑦ ᐊᒻᒪ
ᖃᖓᑕᓲᑦ ᐃᖏᕐᕋᕙᒃᑐᓂᒃ, ᑲᒪᒋᔭᖃᕐᓂᖅ
ᑐᓴᐅᒪᖃᑎᒌᖕᓂᕐᒥᒃ, ᐱᕐᔪᐊᒥᒃ
ᐃᑲᔪᖅᑑᑎᖃᓲᖑᔪᒍᑦ ᐱᖃᓯᐅᑎᓪᓗᒍ
ᐋᓐᓂᐊᕕᓕᕆᓂᖅ, ᓂᕿᖃᖅᑎᑦᑎᓂᖅ,
ᑐᔪᕐᒥᕕᖃᖅᑎᑦᑎᓂᖅ, ᐅᖅᓱᐊᓗᖃᖅᑎᑦᑎᓂᖅ,
ᐊᒻᒪ ᐊᑐᕈᓐᓇᕐᓂᖅ ᓴᓇᔭᐅᔭᕆᐊᖃᖅᑎᓪᓗᒋᑦ
ᓱᓇᑐᐃᓐᓇᑦ ᐃᓚᖃᖅᑎᑦᑎᓂᖅ ᐸᖅᓴᐃᔨᒃᑯᓐᓄᑦ
ᐃᓚᒋᔭᐅᔪᓂᒃ ᑕᐃᒃᑯᓄᖓᓗ ᓴᓇᔭᐅᔪᓄᑦ. 

ᑐᙵᓱᒋᑦ ᐅᑎᕐᓂᕐᓄᑦ ᖃᐅᔨᓴᖅ ᐃᑎᑎᖅ!

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ 

ᐹᕙᓐᓛᓐᑯᑦ ᐅᐱᒍᓱᒃᑐᑦ ᖁᕕᐊᓲᑎᖃᕆᐊᒃᓴᖅ
ᐃᑲᔪᖅᑕᐅᑦᑎᐊᓪᓚᕆᖕᓂᖏᓐᓄᑦ ᐊᕐᓇᓂᑦ ᐹᕙᓐᓛᓐᑯᓐᓂ
ᐅᔾᔨᕈᓱᒃᑎᓪᓗᒋᑦ ᓄᓇᕐᔪᐊᒥ ᐅᓪᓗᖅ ᐊᕐᓇᓄᑦ
ᐅᔭᕋᖕᓂᐊᕐᕕᖕᒥ (IDWIM). ᐅᔾᔨᕐᓇᖅᑐᑦ, ᐅᖓᑖᓂ
30% ᐃᓄᐃᑦ ᐃᖅᑲᓇᐃᔭᖅᑏᑦ ᐊᕐᓇᐅᔪᑦ, ᐊᒥᓱᑦ
ᐊᒡᕕᐊᕈᑎᖃᕈᓐᓃᖅᐸᓪᓕᐊᔪᑦ ᐱᓕᕆᑦᑎᐊᓪᓚᕆᒃᖢᑎᒃ
ᐃᖅᑲᓇᐃᔮᕆᔭᐅᒐᔪᓗᐊᙱᑦᑐᓂᒃ. 

ᓴᓇᕝᕕᐅᔪᒥ ᐊᕐᓇᐃᑦ ᑭᒡᒐᖅᑐᖅᑕᐅᓗᐊᙱᖢᑎᒃ
ᓄᓇᕐᔪᐊᓗᒃᑖᒥ ᐊᖓᔪᖅᑲᐅᑎᐅᓂᖅᓴᓂ ᐊᐅᓚᑦᑎᔨᓂ
ᖁᕝᕙᓯᖕᓂᖅᓴᐅᔪᓂ, ᐅᐱᒍᓱᓪᓚᕆᒃᑐᒍᑦ ᖃᓂᒋᐸᓗᒃᑖᓂ
50% ᐹᕙᓐᓛᓐᑯᑦ ᐊᖓᔪᖅᑲᐅᑕᐅᓂᖅᓴᑦ ᓯᕗᓕᖅᑏᑦ
ᐱᓕᕆᖃᑎᒌᑦ ᐊᕐᓇᐅᖕᒪᑕ. ᓯᕗᓕᖅᑎᐅᓂᖏᑦ ᐊᒻᒪ
ᐱᓕᕆᔪᒪᓂᖏᑦ ᐱᔾᔪᑕᐅᓯᒪᔪᑦ ᑲᒻᐸᓂᐅᑉ
ᓯᕗᒻᒧᐊᒍᑎᒋᓪᓗᓂᒋᑦ ᐊᒻᒪ ᐋᖅᑭᒃᓯᓯᒪᓂᖅ ᓴᙱᔪᒥᒃ
ᐊᔾᔨᐅᔪᒥᒃ ᓴᓇᕝᕕᐅᔪᒧᑦ. 

ᓄᓇᕐᔪᐊᒥ ᐅᓪᓗᖅ ᐊᕐᓇᓄᑦ ᐅᔭᕋᖕᓂᐊᕐᕕᖕᒥ (IDWIM)
ᐱᕕᒃᓴᐅᔪᖅ ᐅᐱᒋᓗᒋᑦ ᖁᕕᐊᓲᑎᒋᓗᒋᓪᓗ
ᐱᔭᕇᖅᑕᐅᓯᒪᔪᑦ ᐊᒻᒪ ᐃᑲᔪᕈᑕᐅᓯᒪᔪᑦ ᐊᕐᓇᓂᑦ
ᐅᔭᕋᖕᓂᐊᕐᕕᖕᒥ. ᐱᕙᓪᓕᐊᓯᒪᓕᖅᑎᓪᓗᒋᑦ, ᐅᔾᔨᕈᓱᒃᑐᒍᑦ
ᑭᙴᒪᓇᐃᓇᕐᓂᖏᓐᓂᒃ ᕿᒥᕐᕈᔭᐅᒃᑲᓐᓂᕆᐊᖃᕐᓂᖏᓐᓂᒃ
ᐊᒻᒪ ᐊᔪᕈᓐᓃᖅᑎᑕᐅᓗᑎᒃ ᐊᕐᓇᐃᑦ ᓴᓇᕝᕕᐅᔪᓗᒃᑖᒥ.
ᐹᕙᓐᓛᓐᑯᑦ ᐊᖏᖅᓯᒪᐃᓐᓇᖅᑐᑦ ᐊᔾᔨᒌᙱᕈᓘᔭᖅᑐᓄᑦ,
ᐊᔾᔨᒌᒃᑎᑦᑎᓂᕐᒧᑦ ᐊᒻᒪ ᐃᓚᐅᑎᑦᑎᓂᕐᒧᑦ.
ᓯᕗᓪᓕᐅᑏᓐᓇᐅᔭᖅᑕᕗᑦ ᐊᑦᑕᕐᓇᖅᑕᐃᓕᒪᓂᕐᒥ
ᐃᖅᑲᓇᐃᔭᕐᕕᖃᕐᓂᖅ ᐊᑐᓂ ᐃᖅᑲᓇᐃᔭᖅᑏᑦ ᑲᒪᒋᔭᐅᓗᑎᒃ
ᐱᑦᑎᐊᕐᓂᒃᑯᑦ ᐃᒃᐱᒍᓱᑦᑎᐊᕐᓂᒃᑯᓪᓗ.

ᐹᕙᓐᓛᓐᑯᑦ ᐃᖅᑲᓇᐃᔭᖅᑎᖏᑦ ᖁᕕᐊᓲᑎᖃᓚᐅᖅᑐᑦ
ᑲᓇᑕᓕᒫᒥ ᓄᓇᖃᖅᑳᖅᓯᒪᔪᑦ ᐃᓄᐃᑦ ᐅᓪᓗᖓᓂᒃ ᔫᓂ
21-ᒥ, ᐃᓕᖅᑯᓯᒃᑯᑦ ᐃᓄᐃᑦ ᐱᙳᐊᕈᓯᖏᓐᓂᒃ
ᐱᙳᐊᖅᖢᑎᒃ ᐊᒻᒪ ᓂᕿᓪᓚᑦᑖᓂᒃ ᓂᕆᖃᑎᒌᒃᖢᑎᒃ
ᓄᓘᔮᖕᓂ ᕿᙳᐊᓂᓗ. ᑕᒪᕐᒦᒃ ᐃᓃᒃ
ᐃᒡᓚᒪᔭᖕᓇᓚᐅᖅᑐᑦ ᐃᓚᐅᔪᑦ ᐱᙳᐊᖅᑎᓪᓗᒋᑦ
ᓄᕕᖅᓵᒃᓴᒧᑦ ᐱᙳᐊᕈᑎᒥᒃ, ᐊᓕᖅᓯᖕᓄᑦ
ᐱᙳᐊᕈᑎᓂᒃ, ᑐᓂᓯᖃᑦᑕᐅᑎᓂᕐᓂᒃ, ᑐᒃᑐ, ᑑᒑᓕᒃ
ᐊᒻᒪ ᑐᓗᒐᕐᒥᓪᓗ. 

ᖁᔭᓕᑦᑎᐊᖅᑕᕗᑦ ᑕᐃᒃᑯᐊ ᐱᓕᕆᕐᔪᐊᓚᐅᖅᑐᑦ
ᑲᓇᑕᓕᒫᒥ ᓄᓇᖃᖅᑳᖅᓯᒪᔪᑦ ᐃᓄᐃᑦ ᐅᓪᓗᖓᓂᒃ
ᖁᕕᐊᓲᑎᖃᖅᑎᓪᓗᒋᑦ ᐅᔭᕋᖕᓂᐊᕐᕕᖕᒥ. ᕼᐋᓇ
ᐅᓛᔪᒃ, ᐃᓄᐃᑦ ᐱᖅᑯᓯᖏᓐᓄᑦ ᐅᖃᐅᔾᔨᒋᐊᖅᑎ
ᓄᓘᔮᖕᓂ, ᓂᖅᖠᐅᓚᐅᖅᑐᑦ ᐃᒪᕐᒥᐅᑕᖃᖅᑐᓂᒃ
ᖃᔪᕐᒥᒃ, ᐃᒐᓪᓗᒍ ᑕᕆᐅᕐᒥᐅᑕᖅ ᐃᖃᓗᒃ, ᕿᓚᓗᒐᖅ
ᖃᑯᖅᑕᖅ ᐊᒻᒪ ᐅᒥᖕᒪᖕᓂᒃ ᒥᒃᑯᓂᒃ, ᐊᒻᒪ ᒪᕐᕉᒃ 

ᐊᔾᔨᒌᙱᐊᕐᔪᒃᑑᒃ ᐸᓚᐅᒑᑦ. ᕼᐋᓇᑦᑕᐅᖅ
ᐅᒃᑯᐃᖅᓯᓚᐅᖅᑐᑦ ᖁᕕᐊᓱᖃᑎᒌᖕᓂᕐᒥᒃ
ᖁᕕᐊᓲᑎᖃᖅᖢᑎᒃ ᐃᑯᒻᒪᒃᓯᓪᓗᓂ ᖁᓪᓕᕐᒥᒃ. 

ᕿᙳᐊᓂ, ᖁᕕᐊᓱᖃᑎᒌᖕᓃᑦ ᑲᒪᒋᔭᐅᓚᐅᖅᑐᑦ
ᐹᕙᓐᓛᓐᑯᑦ ᐃᖅᑲᓇᐃᔭᖅᑐᓕᕆᓂᕐᒧᑦ
ᐅᖃᐅᔾᔨᒋᐊᖅᑎᒧᑦ ᐊᐃᓐᔪ ᑕᓱᒐᕐᒧᑦ,
ᐱᕙᒌᔭᐃᓯᒪᓪᓗᓂ ᒪᒪᖅᑐᒥᒃ ᐅᒥᖕᒪᖕᒥᒃ ᐊᒻᒪ ᑐᒃᑐᒥᒃ
ᐊᒡᒍᐊᓚᕿᓵᒥᒃ, ᖁᐊᖅᑐᖅᖢᑎᒃ ᑐᒃᑐᕕᓂᕐᒥᒃ ᐊᒻᒪ
ᐸᓚᐅᒑᖅᑐᖅᖢᑎᒃ.  

ᐹᕙᓐᓛᓐᑯᑦ ᐊᖏᖅᓯᒪᓪᓚᑦᑖᖅᑐᑦ
ᐃᓚᓕᐅᔾᔨᖃᑦᑕᕐᓗᑎᒃ ᐃᓄᐃᑦ ᐱᖅᑯᓯᖏᓐᓂᒃ
ᖃᓄᓕᒫᖅ ᐃᓱᒪᒋᔭᐅᔪᓂᒃ ᐊᐅᓚᓂᑦᑎᓐᓂᒃ, ᐊᒻᒪ
ᖁᔭᓕᓯᒪᑦᑎᐊᖅᑐᒍᑦ ᐱᓕᕆᖃᑎᒌᓂᒃ ᑕᒪᑐᒥᖓ
ᖁᕕᐊᓱᖃᑎᒌᖕᓂᕐᒥᒃ ᑲᔪᓯᓂᖃᑦᑎᐊᖅᑎᑦᑎᓯᒪᔪᓂᒃ. 

ᖁᕕᐊᓲᑎᖃᕐᓂᖅ ᑲᓇᑕᓕᒫᒥ ᓄᓇᖃᖅᑳᖅᓯᒪᔪᑦ ᐃᓄᐃᑦ ᐅᓪᓗᖓᓂᒃ ᓄᓘᔮᖕᓂ

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ 
ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓄᑦ ᐱᕙᓪᓕᐊᔪᑦ



ᖁᔭᓕᔭᕗᑦ ᑭᒃᑯᓕᒫᑦ ᐃᑲᔪᓚᐅᖅᑐᑦ ᐹᕙᓐᓛᓐᑯᑦ
ᓄᓇᕗᑦ ᐅᓪᓗᖓᓂᒃ ᖁᕕᐊᓲᑎᖃᖅᑎᓪᓗᒋᑦ
ᓄᓘᔮᖕᓂ ᐊᒻᒪ ᕿᙳᐊᓂ ᔪᓚᐃᒥ. ᖁᓪᓕᖅ
ᐃᑯᒻᒪᒃᑕᐅᓚᐅᖅᑎᓪᓗᒍ ᖁᕕᐊᓲᑕᐅᓪᓗᓂ,
ᐃᖅᑲᓇᐃᔭᖅᑏᑦ ᑕᒪᐃᓐᓂᒃ ᐃᓂᓂ
ᖁᕕᐊᓱᓚᐅᖅᑐᑦ ᐱᐅᓪᓚᕆᒃᑐᓂᒃ ᓂᕆᖃᑎᒌᒃᖢᑎᒃ
ᓂᕿᓪᓚᑦᑖᓂᒃ ᑲᐃᒃᒥᓪᓗ, ᑭᖑᓂᐊᒍᓪᓗ
ᐊᔾᔨᒌᙱᕈᓘᔭᖅᑐᓂᒃ ᐃᓕᖅᑯᓯᒃᑯᑦ ᐃᓄᐃᑦ
ᐱᙳᐊᕈᓯᖏᓐᓂᒃ ᐱᙳᐊᖅᖢᑎᒃ.
ᖁᕕᐊᓱᖃᑎᒋᔭᐃᓐᓇᕆᕙᕗᑦ ᓵᓚᖃᓚᐅᖅᑐᑦ. 

ᐹᕙᓐᓛᓐᑯᑦ ᐊᖏᖅᓯᒪᐃᓐᓇᕐᓂᖏᑦ
ᐃᓚᓕᐅᔾᔨᓂᕐᔪᑦ ᐃᓄᐃᑦ ᐱᖅᑯᓯᖏᓐᓂᒃ
ᖃᐅᑕᒫᖅᓯᐅᑎᑦᑎᓐᓄᑦ ᐃᓅᓯᑦᑎᓐᓄᑦ
ᐅᔭᕋᖕᓂᐊᕐᕕᖕᒥ ᓴᖅᑭᔮᖅᑐᐃᓐᓇᐅᓯᒪᔪᑦ
ᐱᓕᕆᐊᖃᖅᑎᓪᓗᒋᑦ ᐱᖅᑯᓯᒃᑯᑦ ᐱᓕᕆᓂᕐᒥᒃ
ᑲᑎᒪᔾᔪᑎᖃᖅᖢᑎᒃ ᐃᓕᓐᓂᐊᖅᓯᓐᓈᖅᖢᑎᒃ.
ᐃᖅᑲᓇᐃᔭᖅᑏᑦ ᐃᓕᓐᓂᐊᓲᑦ ᐃᓕᖅᑯᓯᒃᑯᑦ ᐃᓄᐃᑦ
ᒥᖅᓱᕈᓯᖏᓐᓂᒃ ᐊᔪᙱᓕᖅᑕᐅᕙᒃᑐᓂᒃ
ᓴᓇᑎᓪᓗᑎᒃ ᕿᑐᕐᖓᐅᔭᓂᒃ ᐃᓕᓐᓂᐊᖅᖢᑎᒃ ᐊᒻᒪ
ᐱᕕᖃᖅᖢᑎᒃ ᕿᒥᕐᕈᓗᑎᒃ ᐊᔾᔨᒌᙱᑦᑐᓂᒃ
ᓄᓇᕗᒻᒥ ᐱᖅᑯᓯᒃᑯᑦ ᑐᙵᕕᐅᔪᓂᒃ.

ᐃᓕᓐᓂᐊᖅᓯᓈᖅᖢᑎᒃ ᑲᑎᒪᑎᓪᓗᒋᑦ,
ᐃᖅᑲᓇᐃᔭᖅᑏᑦ ᐃᓕᓐᓂᐊᓚᐅᖅᑐᑦ ᐃᓕᖅᑯᓯᒃᑯᑦ
ᐃᓄᐃᑦ ᐊᔪᙱᓐᓂᖏᓐᓂᒃ ᐊᒻᒪ ᓴᓇᓪᓗᑎᒃ 

ᐱᐅᓪᓚᕆᒃᑐᓂᒃ ᓴᓇᔭᐅᓯᒪᔪᓂᒃ ᓴᓇᙳᐊᒐᕐᓂᒃ,
ᐱᖃᓯᐅᑎᓪᓗᒋᑦ ᑐᒃᑑᑉ ᓇᒡᔪᖏᓐᓂᒃ
ᓯᐅᓯᕈᓯᐅᕐᓂᖅ ᒥᖅᓱᖅᖢᑎᒃ ᕿᓯᖕᓂᒃ
ᐊᒡᒐᖕᒥᐅᑕᓂᒃ, ᓯᐅᑕᐃᓕᓴᕐᓂᒃ, ᐊᒻᒪ
ᑕᑯᒥᓴᐅᑎᓂᒃ ᓄᓇᕋᙳᐊᓂᒃ. 
 
ᖁᔭᓐᓇᒦᒃ ᐃᓄᐃᑦ ᐱᖅᑯᓯᖏᓐᓄᑦ
ᐅᖃᐅᔾᔨᒋᐊᖅᑎ ᕼᐋᓇ ᐅᓛᔪᒃ ᐊᒻᒪ ᔩᓂ
ᒪᓐᓂᐊᐱᒃ ᐱᓕᕆᔪᒪᑦᑎᐊᕐᓂᖏᓐᓄᑦ ᐊᒻᒪ
ᖁᕕᐊᒋᔭᖃᓪᓚᕆᖕᓂᖏᓐᓄᑦ ᑐᓴᖃᑎᒌᒍᑎᒋᓗᒋᑦ
ᐱᓕᕆᕐᔪᐊᖅᓯᒪᔭᖏᓐᓂᒃ ᐃᓕᖅᑯᓯᒃᑯᑦ
ᖃᐅᔨᒪᔭᖏᓐᓂᒃ ᐊᑐᖅᓯᒪᔭᖏᓐᓂᓪᓗ, ᐊᒻᒪ
ᐱᕙᓪᓕᐊᑎᑦᑏᓐᓇᕐᓂᖏᓐᓄᑦ ᐱᖅᑯᓯᒃᑯᑦ
ᐱᓕᕆᐊᒃᓴᓂᒃ ᐃᖅᑲᓇᐃᔭᖅᑎᓄᑦ
ᐅᔭᕋᖕᓂᐊᕐᕕᖕᒥ. 

ᓯᑎᐱᕆ 30-ᒥ, ᓄᖅᑲᖓᓚᐅᑲᓚᐅᖅᑐᒍᑦ
ᐃᓱᒪᒋᓪᓗᒋᑦ ᐋᓐᓂᕐᓇᖅᑐᑦ ᐊᑐᖅᑕᐅᓂᑯᑦ
ᐃᓕᓐᓂᐊᕆᐊᖅᐸᓚᐅᖅᑐᓂ ᑲᓇᑕᒥ.
ᑲᓇᑕᒥ ᐅᓪᓗᖓ ᓱᓕᔪᒥᒃ
ᐃᓱᒪᒋᔪᓐᓇᐃᖃᑎᒌᖕᓂᕐᒧᓪᓗ,
ᖃᐅᔨᒪᔭᐅᖕᒥᔪᖅ ᐅᕕᓂᐅᔭᕐᒥᒃ
ᐅᕕᓂᕈᖅᓯᒪᓐᓇᖅ, ᐱᕕᒃᓴᐅᔪᖅ
ᑲᑎᖃᑎᖃᕐᓂᕐᒧᑦ ᐊᒻᒪ ᐃᖅᑲᐅᒪᓗᒋᑦ
ᑕᐃᒃᑯᐊᓗᒃᑖᖅ ᐊᒃᑐᖅᑕᐅᓯᒪᔪᑦ ᑲᓇᑕᒥ
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ,
ᐱᕐᔪᐊᖑᓪᓗᓂ ᐃᓗᓕᕆᔭᐅᔪᖅ
ᐃᓱᒪᒋᔪᓐᓇᐃᖃᑎᒌᖕᓂᕐᒧᑦ
ᑲᔪᓯᕙᓪᓕᐊᓂᐅᔪᒧᑦ.

ᓇᓗᓇᐃᒃᑯᑕᐅᓪᓗᓂ
ᐊᑕᐅᓯᐅᖃᑎᒌᖕᓂᕐᒧᑦ, ᐹᕙᓐᓛᓐᑯᑦ
ᐊᓯᔾᔩᓯᒪᓚᐅᖅᑐᑦ ᑲᒻᐸᓂᐅᑉ
ᓇᓗᓇᐃᒃᑯᑕᖓᓂᒃ ᖃᕆᓴᐅᔭᒃᑯᑦ
ᐃᑭᐊᖅᑭᕕᑦᑎᓐᓂ ᐊᒻᒪ ᐊᖓᔪᖅᑳᖃᕐᕕᐅᑉ
ᑐᓴᐅᒪᖃᑎᒌᒍᑎᖏᓐᓄᑦ ᑎᑎᕋᖅᓯᕕᖕᓂᒃ 

ᑕᖅᓯᖅᖢᒋᑦ ᐅᕕᓂᐅᔭᕐᒥᒃ. ᓴᓇᓯᒪᖕᒥᔪᒍᑦ
ᐊᒻᒪ ᑐᓐᓂᖅᓴᐅᑎᒋᓪᓗᑎᒍᑦ ᐅᕕᓂᐅᔭᕐᒥᒃ
ᑕᖅᓴᓖᑦ ᓂᐱᑎᒐᐃᑦ
ᐃᖅᑲᓇᐃᔭᖅᑎᑦᑎᑎᓐᓄᑦ, ᑳᓐᑐᓛᒃᑎᓄᑦ,
ᐊᒻᒪ ᓄᓇᓕᖕᓂ ᐃᓚᒋᔭᐅᔪᓄᑦ,
ᓴᖅᑭᔮᖅᑎᓐᓇᓱᒃᖢᑎᒍᑦ ᐱᓕᕆᔪᒪᓂᖅᐳᑦ
ᒪᒥᓴᕐᓂᕐᒧᑦ ᐊᒻᒪ
ᐃᓱᒪᒋᔪᓐᓇᐃᖃᑎᒌᖕᓂᕐᒧᑦ. ᓂᐱᑎᒐᖅ
ᐅᔾᔨᕐᓇᐅᑎᓕᒃ ᑎᑎᕋᐅᔭᖅᑕᐅᓯᒪᓪᓗᓂ
ᐃᓄᒃ ᓄᑕᕋᖅ, ᐃᖅᑲᐃᓯᒋᐊᕈᑕᐅᓪᓗᓂ
ᓄᑕᕋᓗᒃᑖᓄᑦ ᐅᑎᓚᐅᙱᑦᑐᓄᑦ
ᐊᖏᕐᕋᖏᓐᓄᑦ. ᐊᖕᒪᓗᖅᑐᖅ ᐊᕙᓗᐊ
ᓄᓇᕋᐅᑉ ᓇᓗᓇᐃᖅᓯᔪᖅ ᓄᓇᓕᖕᒥᒃ ᐊᒻᒪ
ᑲᔪᓰᓐᓇᕐᓂᖓᓄᑦ ᐊᑐᓚᐅᖅᓯᒪᔪᓂ ᒫᓐᓇᒧᑦ. 

ᖁᔭᓐᓇᒦᖅᑕᕗᑦᐹᕙᓐᓛᓐᑯᓐᓂ
ᐃᖅᑲᓇᐃᔭᖅᑏᑦᓴᖅᑭᔮᖅᑎᑦᑎᓚᐅᕐᓂᖏᓐᓄᑦ
ᐊᑕᐅᓯᐅᖃᑎᒌᖕᓂᕐᒥᒃᐃᑲᔪᖅᑐᐃᓪᓗᑎᒃᑕᕝ
ᕙᓂ ᐅᓪᓗᐊᓂ. ᐊᑐᖅᖢᑎᒃ
ᐅᕕᓂᐅᔭᕐᒥᒃᐅᕕᓂᕈᕐᓂᒃ 

ᐊᒻᒪᓴᖅᑭᔮᖅᑎᑦᑎᓪᓗᑎᒃᓂᐱᑎᒐᕐᓂᒃ, ᐃᑲᔪᖅᓯᒪᕗᑎᑦ
ᐅᐱᒍᓱᖕᓂᒃᑯᑦᐃᖅᑲᐅᒪᔭᐅᑎᓪᓗᒋᑦᐊᓐᓇᒃᓯᒪᔪᓂᒃ
ᐃᖅᑲᐅᒪᓂᖃᖅᑎᓪᓗᒋᓪᓗᐊᓐᓇᒃᓯᒪᔪᓂᒃ
ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓂᒃ. ᐹᕙᓐᓛᓐᑯᑦ
ᐃᓕᓴᖅᓯᔪᑦᐊᒻᒪ
ᐅᐱᒍᓱᒃᖢᑎᒃᐊᑐᖅᓯᒪᔭᖏᓐᓂᒃᐃᓄᐃᑦ
ᐃᖅᑲᓇᐃᔭᖅᑎᑎᓐᓂᒃ, ᐃᓚᖏᓐᓂᒃ, ᓄᓇᓕᖏᓐᓂᓪᓗ.
ᓇᖏᖅᑐᒍᑦ ᐃᑲᔪᖅᑐᐃᓪᓗᑕᐃᓄᓗᒃᑖᓂᒃ
ᐊᒻᒪᓄᓇᖃᖅᑳᖅᓯᒪᔪᓂᒃᐃᓄᖕᓂᒃ,
ᑕᕝᕙᓂᑐᐊᖑᙱᑦᑐᑦᐱᒻᒪᕆᐅᔪᒥᒃ ᐅᓪᓗᕐᒥ,
ᑭᓯᐊᓂᓕ ᖃᐅᑕᒫᑦ. 

ᖁᕕᐊᓲᑎᖃᕐᓂᖅ ᓄᓇᕗᑦ ᐅᓪᓗᖓᓂᒃ ᐅᔭᕋᖕᓂᐊᕐᕕᖕᒥ

ᐃᓄᐃᑦ ᐱᖅᑯᓯᖏᓐᓂᒃ ᐱᓕᕆᓃᑦ ᐅᔭᕋᖕᓂᐊᕐᕕᖕᒥ

ᑲᓇᑕᒥᐅᓪᓗᖓ ᓱᓕᔪᒥᒃᐃᓱᒪᒋᔪᓐᓇᐃᖃᑎᒌᖕᓂᕐᒧᓪᓗ

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ 
ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓄᑦ ᐱᕙᓪᓕᐊᔪᑦ



ᒪᐃᒥ, ᐹᕙᓐᓛᓐᑯᑦ ᓴᖅᑮᓚᐅᖅᑐᑦ ᓄᑖᒥᒃ ᐱᖅᑯᓯᕐᒥᒃ
ᖃᐅᔨᒪᔭᖃᑦᑎᐊᕐᓂᕐᒧᑦ ᐃᓕᓐᓂᐊᒐᒃᓴᒥᒃ
ᓯᕗᓕᖅᑎᐅᔪᓄᑦ ᐅᔭᕋᖕᓂᐊᕐᕕᖕᒥ. ᐃᓕᓐᓂᐊᒐᒃᓴᖅ
ᑐᕌᒐᖃᖅᑐᖅ ᑐᑭᓯᐅᒪᓂᖅᓴᐅᕐᔪᐊᓕᖁᓪᓗᒋᑦ
ᐃᓚᐅᔪᑦ ᑕᒪᐃᓐᓂᒃ ᐃᓕᖅᑯᓯᒃᑯᑦ ᐊᒻᒪ ᒫᓐᓇᓕᓴᕐᓂᒃ
ᐃᓄᐃᑦ ᐱᖅᑯᓯᕆᕙᒃᑕᖏᓐᓂᒃ, ᐊᒻᒪ
ᑲᒪᒋᔭᖃᕐᓂᖅᓴᐅᓕᕐᓗᑎᒃ ᐊᑑᑎᖃᑦᑎᐊᖅᑐᒥᒃ
ᐃᓕᖅᑯᓯᖃᖃᑎᒌᙱᑦᑐᑦ
ᑕᑯᖃᑦᑕᐅᑎᖃᑦᑕᕐᓂᖏᓐᓄᑦ.

ᐅᓪᓘᑉ-ᓇᑉᐸᖓᓂ ᐃᓕᓐᓂᐊᖅᓯᓐᓈᖅᖢᑎᒃ ᑲᑎᒪᓂᖅ
ᐋᖅᑭᒃᓱᖅᑕᐅᓯᒪᔪᖅ ᑐᓴᖅᑎᑕᐅᕐᔪᐊᖅᓯᒪᓪᓗᓂ
ᐹᕙᓐᓛᓐᑯᑦ ᐃᖅᑲᓇᐃᔭᖅᑎᖏᓐᓂᒃ, ᓯᕗᓕᖅᑎᖏᓐᓂᒃ,
ᐃᓄᖕᓂᒃ ᐱᓕᕆᖃᑎᒋᔭᐅᔪᓂᒃ ᐃᓚᒋᔭᐅᔪᓂᑦ ᐊᒻᒪ
ᐱᖅᑯᓯᒃᑯᑦ ᐅᖃᐅᔾᔨᒋᐊᖅᑎᓂᒃ, ᐅᖓᕙᕆᐊᕈᑕᐅᔪᖅ
ᒫᓐᓇ ᐃᓄᐃᑦ ᐱᖅᑯᓯᖏᓐᓄᑦ
ᐃᓚᐅᑎᑕᐅᖃᑦᑕᕐᓂᖏᓐᓄᑦ (ICE) ᐱᓕᒻᒪᒃᓴᓂᕐᒧᑦ
ᐅᔭᕋᖕᓂᐊᕐᕕᖕᒥ. ᑖᓐᓇ ᐃᓚᓕᐅᓪᔭᐅᓯᒪᖕᒥᔪᖅ
ᐊᐅᓚᑦᑎᔩᑦ - ᐹᕙᓐᓛᓐᑯᑦ ᐃᓄᐃᑦ
ᓯᕗᓕᖅᑎᙳᖅᐸᓪᓕᐊᓂᕐᒧᑦ ᐃᓕᓐᓂᐊᒐᒃᓴᖓᓄᑦ. 

ᓯᑎᐱᕆᒥ, ᖁᕕᐊᓱᓚᐅᖅᑐᒍᑦ
ᓴᖅᑮᔭᕆᐊᒃᓴᖅ ᐃᓕᓐᓂᐊᕌᓂᒃᑐᓂᒃ
ᖃᐅᔨᑎᑕᐅᔭᕆᐅᕐᓂᕐᒥᒃ
ᐅᔭᕋᖕᓂᐊᒐᒃᓴᖅᓯᐅᕐᓂᕐᒧᑦ
ᐃᓕᓐᓂᐊᒐᒃᓴᒥᒃ (IPC),
ᐱᕙᓪᓕᐊᑎᑕᐅᓯᒪᔪᑦ ᒐᕙᒪᖏᓐᓂᒃ
ᓄᓇᕘᑉ ᐊᒻᒪ ᐊᑐᐃᓐᓇᕈᖅᑕᐅᓯᒪᔪᑦ
ᐹᕙᓐᓛᓐᑯᓐᓂ ᐃᓚᒋᔭᐅᓪᓗᓂ
ᕿᓇᔪᖕᓂᕐᒧᑦ ᐱᓕᕆᐊᑦᑎᓐᓄᑦ.
ᓴᓇᔭᐅᓯᒪᓪᓗᓂ ᓄᓇᕗᒻᒥᐅᑕᓄᑦ, ᑖᓐᓇ
ᐃᓕᓐᓂᐊᒐᒃᓴᖅ ᐊᑐᐃᓐᓇᕈᐃᓯᒪᔪᖅ
ᐱᒻᒪᕆᐅᓯᒪᔪᓂᒃ ᐃᓱᒪᒋᔭᐅᔪᓂᒃ
ᑐᙵᕕᒋᔭᐅᔪᑦ ᓄᓇᓕᕆᓂᕐᒧᑦ ᐊᒻᒪ
ᐅᔭᕋᒃᓯᐅᕐᓂᕐᒧᑦ ᓄᓇᕗᒻᒥ.

ᓵᒥᐅᓪ ᐃᒪᕈᐃᑦᑐᖅ ᓯᕗᓪᓕᖅᐹᑦᑎᐊᖅ
ᐃᓕᓐᓂᐊᕌᓂᒃᑐᖅ
ᖃᐅᔨᑎᑕᐅᔭᕆᐅᕐᓂᕐᒥᒃ
ᐅᔭᕋᖕᓂᐊᒐᒃᓴᖅᓯᐅᕐᓂᕐᒧᑦ
ᐃᓕᓐᓂᐊᒐᒃᓴᒥᒃ (IPC) 2021-ᒥ.
ᐃᖅᑲᓇᐃᔭᓕᖅᑐᖅ
ᐅᓪᓗᓕᒫᖅᓯᐅᑎᐅᓪᓗᓂ ᐊᕙᑎᓕᕆᔨᑦᑕ
ᓴᓇᕝᕕᖓᓂ ᓄᓘᔮᖕᓂ. ᐊᐅᔭᐅᓚᐅᖅᑐᖅ, 

 ᒪᕐᕉᒃ ᐊᓯᖏᑦ ᐃᓄᐃᑦ ᐃᖅᑲᓇᔭᖅᑏᑦ,
ᑲᓇᑦ ᐃᒪᕈᐃᑦᑐᖅ ᐊᒻᒪ ᐳᕌᓐᑕ
ᕿᐸᓐᓂᖅ, ᐃᓕᓐᓂᐊᕌᓂᑦᑎᐊᓚᐅᖅᑑᒃ
ᐃᓕᓐᓂᐊᒐᒃᓴᒥᒃ ᐊᒻᒪ
ᐱᓕᕆᖃᑎᖃᓪᓚᑦᑖᓕᖅᑑᒃ ᐹᕙᓐᓛᓐᑯᑦ
ᕿᓇᔪᖕᓂᕐᒧᑦ ᐱᓕᕆᖃᑎᒌᓂ. 

ᐃᓕᓐᓂᐊᕌᓂᒃᓯᒪᔪᑦ
ᖃᐅᔨᑎᑕᐅᔭᕆᐅᕐᓂᕐᒥᒃ
ᐅᔭᕋᖕᓂᐊᒐᒃᓴᖅᓯᐅᕐᓂᕐᒧᑦ
ᐃᓕᓐᓂᐊᒐᒃᓴᒥᒃ (IPC) ᐆᒃᑐᕈᓐᓇᖅᑐᑦ
ᓄᓇᕗᒻᒥ ᐅᔭᖃᒃᓯᐅᕐᓂᕐᒧᑦ
ᐱᓕᕆᐊᓄᑦ, ᓴᖅᑭᑕᐅᓯᒪᔪᖅ
ᒐᕙᒪᖏᓐᓂ ᓄᓇᕘᒻᒥ
ᐃᑲᔪᖅᑐᖅᑕᐅᖁᓪᓗᒋᑦ
ᐅᓄᖅᓯᕙᓪᓕᐊᓂᖏᑦ ᓄᓇᓕᖕᓃᖢᑎᒃ
ᐅᔭᕋᖕᓂᐊᒐᒃᓴᓂᒃ ᕿᓂᕐᓂᕐᒧᑦ
ᓄᓇᕗᒻᒥ. ᐹᕙᓐᓛᓐᑯᑦ
ᐊᖏᖅᓯᒪᐃᓐᓇᖅᑐᑦ
ᐱᓕᕆᖃᑎᖃᕐᓗᑎᒃ ᓄᓇᕗᒻᒥᐅᓂᒃ
ᐋᖅᑭᒃᓱᐃᕙᓪᓕᐊᑎᓪᓗᒋᑦ
ᓯᕗᓂᒃᓴᑦᑎᐊᕙᖕᒥᒃ ᓄᓇᕗᒻᒧᑦ
ᐃᓄᖁᑎᖏᓐᓄᓪᓗ. 

ᐱᖅᑯᓯᕐᒧᑦ ᖃᐅᔨᒪᔭᖃᑦᑎᐊᕐᓂᕐᒧᑦ ᐃᓕᓐᓂᐊᒐᒃᓴᖅ 

ᐃᓅᓯᓕᒫᖅ ᐃᖅᑲᓇᐃᔮᒃᓴᑦ ᐱᓕᒻᒪᒃᓴᓂᕐᒧᓪᓗ ᐱᕕᒃᓴᐃᑦ

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ 
ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓄᑦ ᐱᕙᓪᓕᐊᔪᑦ



ᐹᕙᓐᓛᓐᑯᑦ ᐊᖏᖅᓯᒪᐃᓐᓇᖅᑐᑦ ᐱᑕᖃᖅᑎᑦᑎᓂᕐᒥᒃ ᐃᓕᓐᓂᐊᕐᓂᕐᒧᑦ
ᐱᓕᒻᒪᒃᓴᓂᕐᒧᓪᓗ ᐱᕕᒃᓴᓂᒃ ᓄᓇᕗᒻᒥᐅᓗᒃᑖᓄᑦ. ᓄᓇᕐᔪᐊᒥ
ᐱᔭᐅᔪᒪᓂᖅᓴᐅᓕᖅᑎᓪᓗᒍ ᓄᓇᕗᒻᒥ ᓴᕕᒃᓴᑦᑎᐊᕙᐅᓛᖅ ᐊᑐᖅᑕᐅᖔᕋᓱᓕᖅᑎᓪᓗᒍ
ᓴᓗᒪᓂᖅᓴᑎᒍᑦ ᒪᑭᒪᔾᔪᑏᑦ, ᐊᑲᐅᓂᖅᓴᒥᒃ ᐱᕕᒃᓴᖅᑕᖃᖅᓯᒪᙱᑦᑐᑦ ᓯᕗᒻᒧᐊᒐᓱᖕᓂᕐᒧᑦ
ᐃᓅᓯᓕᒫᖅ ᐃᖅᑲᓇᐃᔮᖑᔪᓐᓇᖅᑐᓂᒃ ᐅᔭᕋᖕᓂᐊᕐᓂᕐᒥ. 

ᓂᐅᕐᕈᑲᑕᒐᔪᒃᑐᒍᑦ ᕿᑭᖅᑖᓗᖕᒥ ᓄᓇᓕᐅᔪᓄᑦ ᐃᓕᓐᓂᐊᖅᑎᑦᑎᔭᖅᑐᖅᖢᑕ
ᐅᓪᓗᓄᑦ-ᑕᓪᓕᒪᓄᑦ ᓄᓇᓕᖕᓃᓪᓗᓂ ᐃᖅᑲᓇᐃᔭᓕᒻᒪᒃᓴᓂᕐᒧᑦ ᐅᔭᕋᖕᓂᐊᕐᕕᖕᒥᑦ
ᐃᓕᓐᓂᐊᕐᓂᕐᒥᒃ, ᐱᖃᓯᐅᔾᔨᓯᒪᔪᑦ ᖃᐅᔨᑎᑦᑎᓂᕐᒥᒃ ᐅᔭᕋᖕᓂᐊᕐᓂᕐᒥᒃ, ᑮᓇᐅᔭᓂᒃ
ᐊᐅᓚᑦᑎᓂᕐᒥᒃ, ᐊᔪᙱᓕᖅᑕᐅᔭᕆᐊᖃᓪᓚᕆᒃᑐᓂᒃ ᐃᖅᑲᓇᐃᔭᕐᕕᖕᓂ, ᐊᒻᒪ
ᐊᔪᕐᓇᕈᑕᐅᔪᑦ ᐃᖅᑲᓇᐃᔭᕐᓗᓂ ᐊᐅᓪᓚᖅᐸᒡᓗᓂ, ᐊᖏᖅᕋᖅᓯᒪᓕᖅᐸᒡᓗᓂ
ᐊᐅᓚᓂᐅᔪᓂᑦ. 

ᑐᕌᒐᐅᔪᖅ ᓄᓇᓕᖕᓃᓪᓗᓂ ᐃᖅᑲᓇᐃᔭᓕᒻᒪᒃᓴᓂᕐᒧᑦ ᐅᔭᕋᖕᓂᐊᕐᕕᖕᒥ ᐃᓕᓐᓂᐊᕐᓂᕐᒥ
ᐊᑐᐃᓐᓇᕈᐃᔪᒪᓪᓗᑎᒃ ᐃᓄᖕᓄᑦ ᐃᓕᓴᕆᔭᐅᔾᔪᑎᓂᒃ ᐊᒻᒪ ᐊᓯᖏᓐᓄᑦ
ᐊᑐᖅᑕᐅᔪᓐᓇᖅᑐᓂᒃ ᐊᔪᙱᓕᖅᑕᐅᕙᒃᑐᓂᒃ ᓯᕗᓂᒃᓴᒥ ᐃᓅᓯᓕᒫᖅ
ᐃᖅᑲᓇᐃᔮᖑᔪᓐᓇᖅᑐᓄᑦ ᐊᒻᒪ ᐃᖅᑲᓇᐃᔮᒃᓴᓄᑦ ᐊᑐᐃᓐᓇᐅᔪᓄᑦ, ᐱᖃᓯᐅᔾᔨᔪᑦ
ᐃᖅᑲᓇᐃᔮᓂᒃ ᓄᓘᔮᖕᓂ ᐱᓕᕆᐊᒥ. ᖁᕕᐊᓱᖃᑎᒋᕙᕗᑦ ᐃᓘᓐᓇᑎᒃ ᓄᓇᓕᖕᓃᓪᓗᓂ
ᐃᖅᑲᓇᐃᔭᓕᒻᒪᒃᓴᓂᕐᒧᑦ ᐅᔭᕋᖕᓂᐊᕐᕕᖕᒥᑦ ᐃᓕᓐᓂᐊᕐᓂᕐᒥ ᐃᓕᓐᓂᐊᕌᓂᒃᓯᒪᔪᑦ!

ᐃᓚᖓᑦ ᐹᕙᓐᓛᓐᑯᑦ ᐱᐅᒋᔭᐅᓛᖁᑎᖓᑦ ᐱᓕᕆᐊᖅ
ᐃᖅᑲᓇᐃᔭᕐᓂᓕᕆᓂᕐᒥᒃ ᐱᓕᒻᒪᒃᓴᐃᓂᕐᒧᓪᓗ
ᑐᓴᖅᑎᑦᑎᓂᕐᒧᑦ ᑲᑎᖃᑎᖃᕐᓂᖅ (ETIS).
ᖁᔭᓕᔭᐃᓐᓇᕆᔭᕗᑦ ᓄᓇᓕᖕᓂ ᐃᓚᒋᔭᐅᔪᓗᒃᑖᑦ
ᑕᑯᔭᖅᑐᖃᑦᑕᖅᑐᑦ ᑲᑎᓐᓂᕐᒥᒃ ᖃᐅᔨᒃᑲᓐᓂᕈᒪᓪᓗᑎᒃ
ᐹᕙᓐᓛᓐᑯᑦ ᖁᕕᐊᓇᖅᑐᒥᒃ ᐱᓕᒻᒪᒃᓴᐅᑎᖏᓐᓂᒃ ᐊᒻᒪ
ᐃᖅᑲᓇᐃᔮᒃᓴᓂᒃ ᐊᑐᐃᓐᓇᐅᔪᖁᑎᖏᓐᓂᒃ. 

ᐅᓪᓗᓗᒃᑖᖅ ᑲᑎᓐᓂᐅᕙᒃᑐᖅ ᐅᒃᑯᐃᖓᓲᖅ ᐃᓄᓕᒫᓄᑦ
ᐊᒻᒪ ᖃᐃᔪᓂᒃ ᐱᕕᖃᖅᑎᑦᑎᓲᖅ ᑕᑯᓗᒋᑦ ᒫᓐᓇ
ᐹᕙᓐᓛᓐᑯᑦ ᐃᖅᑲᓇᐃᔭᖅᑎᖏᑦ, ᖃᐅᔨᓗᑎᒃ ᖃᓄᖅ
ᐱᕙᓪᓕᐊᑎᑦᑐᓐᓇᕐᒪᖔᑦ
ᐊᔪᙱᓕᖅᑕᐅᕙᒃᑐᖁᑎᖏᑦ, ᐊᒻᒪ ᑐᓴᖅᑎᑕᐅᓗᑎᒃ
ᒪᓕᒋᐊᓕᖕᓂᒃ ᒪᓕᒃᑕᐅᔪᒃᓴᓂᒃ ᖃᓄᖅ
ᐆᒃᑐᕈᓐᓇᕐᒪᖔᑕ ᐊᔾᔨᒌᙱᑦᑐᓄᑦ ᐃᖅᑲᓇᐃᔮᓄᑦ
ᑲᒻᐸᓂᐅᔪᒥ.

ᐃᓚᒋᔭᐅᓪᓗᓂ ᐃᖅᑲᓇᐃᔭᕐᓂᓕᕆᓂᕐᒥᒃ
ᐱᓕᒻᒪᒃᓴᐃᓂᕐᒧᓪᓗ ᑐᓴᖅᑎᑦᑎᓂᕐᒧᑦ ᑲᑎᖃᑎᖃᕐᓂᕐᓂᑦ
(ETIS), ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᓯᕗᓕᖅᑏᑦ
ᐹᕙᓐᓛᓐᑯᓐᓄᑦ ᑕᑯᔭᖅᑐᖃᑦᑕᕐᒥᔪᑦ
ᖁᕝᕙᓯᖕᓂᖅᓴᐅᔪᒥ ᐃᓕᓐᓂᐊᖅᑐᓂᒃ ᐃᓕᓐᓂᐊᕐᕕᖕᒧᑦ
ᑐᓴᖃᑎᒌᒍᑎᖃᕆᐊᖅᑐᖅᖢᑎᒃ ᑐᓴᐅᒪᔾᔪᑎᓂᒃ ᐊᒻᒪ
ᑭᐅᕙᒡᓗᑎᒃ ᐃᓕᓐᓂᐊᖅᑏᑦ ᐊᐱᖅᑯᑎᖏᓐᓂᒃ.
ᐹᕙᓐᓛᓐᑯᑦ ᐊᖏᓛᖑᓪᓗᑎᒃ ᓇᖕᒥᓂᕆᔭᐅᓪᓗᓂ-
ᐃᖅᑲᓇᐃᔭᕐᕕᐅᔪᑦ ᓄᓇᕗᒻᒥ, ᐊᒃᓱᕉᑎᖃᖃᑦᑕᖅᑐᒍᑦ
ᐃᖅᑲᓇᐃᔭᕐᕕᐅᔪᒪᓪᓗᑕ ᓄᓇᕗᒻᒥᐅᓗᒃᑖᓄᑦ. 

ᐱᕙᒌᔭᕐᓂᖅ ᐱᓕᕆᖃᑎᖃᕐᓂᐊᕐᓗᓂ ᓄᓇᓕᖕᓃᓪᓗᓂ ᐃᖅᑲᓇᐃᔭᓕᒻᒪᒃᓴᓂᕐᒧᑦ ᐅᔭᕋᖕᓂᐊᕐᕕᖕᒥᑦ ᐃᓕᓐᓂᐊᕐᓂᕐᒧᑦ

ᐊᐃᕐᕆᓕᒥᑦ - ᓯᑎᐱᕆᒧᑦ 2024

ᐃᖅᑲᓇᐃᔭᕐᓂᓕᕆᓂᕐᒥᒃᐱᓕᒻᒪᒃᓴᐃᓂᕐᒧᓪᓗᑐᓴᖅᑎᑦᑎᓂᕐᒧᑦᑲᑎᖃᑎᖃᕐᓂᖅ (ETIS) ᓄᓇᔅᓯᓐᓂ

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ 
ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓄᑦ ᐱᕙᓪᓕᐊᔪᑦ



ᕼᐋᓐᓇᓚᖏᓐᓃᑦᑐᑦ ᑲᑎᒪᔭᖅᑐᓚᐅᖅᑐᑦ
ᐃᖃᓗᖕᓄᑦ 2024-ᒥ ᓄᓇᕗᒻᒥ ᐅᔭᕋᖕᓂᐊᕐᓂᕐᒧᑦ
ᑲᑎᒪᕐᔪᐊᕐᓂᕐᒧᑦ (#NUMS24) ᐊᐃᕐᕆᓕᒥ.
ᑎᓴᒪᓄᑦ-ᐅᓪᓗᓄᑦ ᐱᓕᕆᓃᑦ ᐱᖃᓯᐅᔾᔨᓯᒪᓚᐅᖅᑐᑦ
ᐅᓂᒃᑳᕐᕕᐅᓪᓗᑎᒃ ᐊᒻᒪ ᑲᑎᒪᔩᑦ ᐅᖃᐅᓯᖃᖅᖢᑎᒃ
ᐊᔾᔨᒌᙱᑦᑑᑎᓂᒃ ᐱᖃᓯᐅᑎᓪᓗᒋᑦ ᐃᓄᐃᑦ
ᐃᖅᑲᓇᐃᔮᒃᓴᖏᑦ, ᑲᔪᓰᓐᓇᕈᓐᓇᖅᑐᒃᑯᑦ
ᐅᔭᕋᖕᓂᐊᒐᒃᓴᒥᒃ ᐲᔭᐃᓂᖅ ᐊᒻᒪ ᐅᑭᐅᖅᑕᖅᑐᖅ
ᖃᓄᐃᓪᓕᔾᔭᐃᖅᑕᐅᓯᒪᖁᓪᓗᒍ. 

ᐹᕙᓐᓛᓐᑯᓐᓄᑦ ᐊᖓᔪᖅᑳᑉ ᑐᒡᓕᐊ
ᑲᔪᓰᓐᓇᕈᓐᓇᖅᑐᒃᑯᑦ ᐱᕙᓪᓕᐊᑎᑦᑎᓂᕐᒧᑦ, ᒪᐃᒐᓐ
ᓗᐊᑦ−ᕼᐅᐊᐃᔪ, ᐅᓂᒃᑳᖅᖢᓂ ᐱᓕᕆᐊᒃᓴᕐᔪᐊᓄᑦ
ᑐᓴᒐᒃᓴᒥᒃ, ᑐᓴᖃᑎᒌᒍᑎᖃᖅᖢᓂ
ᓇᓗᓇᐃᔭᐅᑎᖏᓐᓂᒃ ᐱᓕᕆᐊᕆᓛᖅᑕᑦᑎᓐᓂᒃ
ᐃᒃᐱᑭᑦᑐᕐᔪᐊᓕᕆᓂᕐᒥᒃ ᐱᖃᓯᐅᔾᔨᓪᓗᓂ ᓄᑖᖅ
ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓ ᓂᒋᐊᓄᑦ
ᐃᒃᐱᑭᑦᑐᕐᔪᐊᓄᑦ, ᑐᓚᒃᑕᕐᕕᒃ ᐊᒻᒪ
ᐸᕐᓇᒃᑕᐅᓯᒪᔪᖅ ᓂᒋᐊᒍᑦ ᐅᒥᐊᕐᔪᐊᑦ ᐊᖅᑯᑎᒃᓴᖓ. 

ᐹᕙᓐᓛᓐᑯᑦ ᐅᐱᒍᓱᒃᑐᑦ ᑮᓇᐅᔭᓂᒃ
ᐱᕈᖅᓴᐃᓂᕐᒧᑦ
ᖁᙱᐊᖅᑎᑦᑎᓂᖃᖅᑎᑦᑎᓪᓗᑎᒃ ᐊᒻᒪ
ᓂᕆᖃᑎᒌᒃᑎᑦᑎᓪᓗᑎᒃ ᓄᓇᕗᑦ ᓯᕗᓂᒃᓴᕗᒻᒥ
ᐃᓕᓐᓂᐊᖅᑎᓄᑦ ᑲᓇᑕᓕᒫᒥ
ᓴᓇᙳᐊᒐᖃᕐᕕᖕᒥ ᐋᑐᕚᒥ ᒫᔾᔨᒥ. 

ᐅᓄᒃ ᐱᒋᐊᕈᑎᖃᖅᖢᓂ
ᖁᙱᐊᒐᒃᓴᑦᑎᐊᕚᓗᖕᓂᒃ ᐊᒻᒪ
ᑕᑯᒃᓴᐅᑎᑦᑎᓂᖃᖅᖢᑎᒃ ᓄᓇᕗᒻᒥ
ᓯᕗᓂᒃᓴᕗᒃᑯᓐᓂ ᐃᓕᓐᓂᐊᖅᑏᑦ,
ᐱᖃᓯᐅᑎᓪᓗᒋᑦ ᑲᑕᔾᔭᕐᓃᑦ, ᕿᓚᐅᔾᔭᕐᓃᑦ
ᐊᒻᒪ ᐃᓕᖅᑯᓯᒃᑯᑦ ᐃᓄᐃᑦ ᐱᙳᐊᕈᓯᖏᓐᓂᒃ.
ᓂᓪᓕᐊᔾᔪᑕᐅᓇᑎᒃ ᑮᓇᐅᔭᓂᒃ
ᐱᕈᖅᓴᐃᓂᖅᒧᑦ ᐊᑭᑦᑐᕋᐅᑎᓚᐅᕐᒥᔪᑦ,
ᐱᐅᓪᓚᕆᒃᑐᒥᒃ ᖁᙱᐊᖅᑎᑕᐅᓪᓗᑎᒃ 
 

ᔫᓅᒥᒃ ᓵᓚᖃᐅᓯᐊᖅᓯᒪᔪᖅ ᐃᓄᒃ ᐃᙱᖅᑎ,
ᓲᓴᓐ ᐊᒡᓘᒃᑲᖅ. 

ᖁᕕᐊᓱᒃᑐᒍᑦ ᐃᓚᐅᔪᓐᓇᓚᐅᕐᒪᑦ
ᐹᕙᓐᓛᓐᑯᑦ ᐊᖓᔪᖅᑳᖓ ᐱᖃᖃᑕᐅᔪᓂᒃ
ᐱᓕᕆᖃᑎᖃᕐᓂᕐᒧᑦ ᐊᒻᒪ
ᑐᓴᐅᒪᔪᓕᕆᓂᕐᒧᑦ, ᐲᑕ ᐊᒃᒪᓐ ᐊᐅᓚᑦᑎᔨ,
ᓄᓇᓕᖕᓂ ᐊᒻᒪ ᖃᓄᖅᑑᕈᑕᐅᓯᒪᔪᑦ
ᐱᕙᓪᓕᐊᑎᑦᑎᓃᑦ, ᐋᑕᒻ ᐊᖅᐱᒃ,
ᐃᓕᓐᓂᐊᕌᓂᒃᓯᒪᔪᖅ ᓇᖕᒥᓂᖅ ᓄᓇᕗᑦ
ᓯᕗᓂᒃᓴᕗᒻᒥ.

ᐃᓕᓐᓂᐊᖅᑐᓕᕆᓂᖅ ᐊᒻᒪ ᐱᓕᒻᒪᒃᓴᐃᓂᖅ
ᑐᙵᕕᓪᓚᕆᐅᔪᑦ ᐱᓕᕆᕙᒃᑕᑦᑎᓐᓂᒃ
ᐹᕙᓐᓛᓐᑯᓐᓂ, ᐊᒻᒪ ᐱᓕᕆᔪᒪᓂᖃᖅᑐᒍᑦ
ᐱᕙᓪᓕᐊᑎᑦᑎᓂᕐᒥᒃ ᓄᓇᕗᒻᒥ ᐱᐅᓛᒥᒃ
ᐃᑲᔫᑎᒃᓴᓂᒃ - ᓄᓇᕗᒻᒥᐅᑦ!

ᐱᔾᔪᑕᐅᓗᐊᖅᓯᒪᔪᑦ ᓄᓇᕗᒻᒥ ᐅᔭᕋᖕᓂᐊᕐᓂᕐᒧᑦ ᑲᑎᒪᕐᔪᐊᕐᓂᕐᒥ 

ᐱᔾᔪᑕᐅᓗᐊᖅᓯᒪᔪᑦ ᑲᑎᒪᕐᔪᐊᕐᓇᒥ ᑖᒻ ᐃᐊᓂᓕ,
ᐊᖓᔪᖅᑳᖅ ᕿᓇᔪᖕᓂᕐᒧᑦ ᐹᕙᓐᓛᓐᑯᓐᓄᑦ,
ᓵᓚᖃᖅᑎᓪᓗᒍ ᐃᓅᓯᓕᒫᒧᑦ ᐊᓂᒍᐃᓂᕐᒧᑦ
ᑐᓐᓂᖅᑯᓯᐊᒥᒃ. ᖄᒃᑲᓐᓂᐊᒍᑦ ᑖᓐᓇ
ᐅᐱᒍᓲᑕᐅᓂᖓᓄᑦ, ᑖᒻ
ᐊᑎᓕᐅᖅᑕᐅᖃᑕᐅᓚᐅᖅᑐᑦ ᓄᓇᕗᒻᒥ
ᐅᔭᕋᖕᓂᐊᕐᓂᕐᒧᑦ ᐃᓕᓴᕆᔭᐅᓯᒪᕝᕕᖕᒧᑦ. ᑖᒻ
ᐹᕙᓐᓛᓐᑯᓐᓂ ᓯᕗᓪᓕᖅᐸᐅᖃᑕᐅᓪᓗᓂ
ᐃᖅᑲᓇᐃᔭᓕᖅᓯᒪᔪᖅ ᑲᒻᐸᓂᐅᔪᒧᑦ 2004-ᒥ.
ᖁᕕᐊᓱᖃᑎᒋᕙᑦᑎᒋᑦ ᑖᒻ!  

ᐊᐃᕐᕆᓕᒥᑦ - ᓯᑎᐱᕆᒧᑦ 2024

ᑲᑎᒪᓃᑦ ᐊᒻᒪᓗ ᐱᓕᕆᓃᑦ

ᑮᓇᐅᔭᓂᒃ ᐱᕈᖅᓴᐃᓂᖅ ᓄᓇᕗᑦ ᓯᕗᓂᒃᓴᕗᒃᑯᓐᓄᑦ ᐃᓕᓐᓂᐊᖅᑎᓄᑦ

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ 
ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓄᑦ ᐱᕙᓪᓕᐊᔪᑦ



ᓯᑎᐱᕆᒥ, ᐹᕙᓐᓛᓐᑯᑦ ᖁᕕᐊᓱᓚᐅᖅᑐᑦ
ᐃᑲᔪᖅᑐᐃᔪᓐᓇᕐᓂᕐᒥᖕᓂᒃ 31-ᒋᓕᖅᑕᖓᓂᒃ ᐊᕐᕌᒍᑕᒫᑦ
ᓄᓇᕗᒻᒥ ᐱᓕᕆᕝᕖᑦ ᓇᖕᒥᓂᕆᔭᐅᔪᓪᓗ ᑕᑯᒃᓴᐅᑎᑦᑎᓂᖏᓐᓂ
ᐊᒻᒪ ᑲᑎᒪᓂᖏᓐᓂ, ᐊᖏᓛᖑᓪᓗᓂ ᓇᖕᒥᓂᕆᔭᐅᔪᑦ
ᑕᑯᒃᓴᐅᑎᑦᑎᓂᕆᕙᒃᑕᖓ ᐅᑭᐅᖅᑕᖅᑐᐊᓂ ᑲᓇᑕᒥ.
ᐱᓕᕆᓂᐅᔪᕐᒥ ᑲᑎᑎᑕᐅᓚᐅᖅᑐᑦ ᕿᑭᖅᑖᓗᖕᒥ
ᓇᖕᒥᓂᖃᖅᑎᐅᔪᓄᑦ ᑲᑎᒪᔨᖏᓐᓂᑦ ᐊᒻᒪ ᓴᖅᑭᔮᖅᑎᑦᑎᓪᓗᑎᒃ
ᐅᖓᑖᓂ 100 ᐃᓚᐅᔪᓂᒃ, 350 ᑲᑎᒪᔭᖅᑐᖅᑐᑦ ᐊᒻᒪ 30
ᐅᖃᓪᓚᒋᐊᖅᑐᖅᑐᑦ. 

ᑕᒪᑐᒪᓂ ᐊᕐᕌᒍᒥ ᐱᔾᔪᑕᐅᓚᐅᖅᑐᖅ, “ᑲᑐᔾᔨᓂᖅ -
ᐋᖅᑭᒃᓱᐃᕙᓪᓕᐊᓂᖅ ᓯᕗᓂᒃᓴᖓᓂᒃ ᓄᓇᕘᑉ,” ᒪᓕᒃᑐᖅ
ᐹᕙᓐᓛᓐᑯᑦ ᐱᓂᐊᕐᓂᕋᕈᑎᖓᓂᒃ
ᐃᓕᓐᓂᐊᒐᒃᓴᖃᖅᑎᑦᑎᓂᕐᒥᒃ, ᐱᓕᒻᒪᒃᓴᐅᑎᖃᖅᑎᑦᑎᓂᖅ ᐊᒻᒪ
ᐊᑯᓂᐅᔪᒃᑯᑦ ᐃᖅᑲᓇᐃᔮᒃᓴᖃᖅᑎᑦᑎᓂᖅ ᓄᓇᕗᒻᒥᐅᓂᒃ.
ᖁᔭᓕᔭᐃᓐᓈᓗᒃᐳᑦ ᑕᑯᔭᖅᑐᓚᐅᖅᑐᓗᒃᑖᑦ ᐹᕙᓐᓛᓐᑯᑦ
ᓴᖅᑭᔮᖅᑎᑦᑎᕝᕕᖓᓂᒃ ᑲᑎᖃᑎᖃᖅᖢᑎᒃ
ᐅᑭᐅᖅᑕᖅᑐᓕᕆᓂᕐᒧᑦ ᐊᖓᔪᖅᑳᖓᓂᒃ ᐹᕙᓐᓛᓐᑯᓐᓂᑦ, ᔫᓯᐱ
ᑎᒍᓪᓚᒐᖅ, ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑎᒃᓴᖅᓯᐅᖅᑎ ᔮᓐ-
ᕗᕌᓐᓱᐊ ᑑᓴᑦ, ᐊᒻᒪ ᓄᓇᓕᖕᓂ
ᐱᓕᕆᖃᑎᒌᑦᑎᐊᖅᑐᓕᕆᓂᕐᒧᑦ ᐊᐅᓚᑦᑎᔨ ᒪᐃᑯ ᓵᓚᒨᓂ.
ᐱᓕᕆᖃᑎᒌᑦ ᑐᓴᖃᑎᒌᒍᑎᖃᓚᐅᖅᑐᑦ ᓇᓗᓇᐃᔭᐅᑎᖏᓐᓂᒃ
ᐊᑐᐃᓐᓇᐅᔪᑦ ᐃᖅᑲᓇᐃᔮᒃᓴᑦ ᓄᓘᔮᖕᓂ, ᐱᖃᓯᐅᑎᓪᓗᒋᑦ
ᐊᒥᓱᑦ ᐃᓕᓐᓂᐊᒐᒃᓴᑦ ᐱᓕᒻᒪᒃᓴᓂᕐᒧᓪᓗ ᐱᕕᒃᓴᑦ ᐹᕙᓐᓛᓐᑯᑦ
ᐊᑐᐃᓐᓇᕈᖅᐸᒃᑕᖏᑦ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ, ᐊᒻᒪ
ᐱᕚᓐᓕᕈᑏᑦ ᐊᑐᐃᓐᓇᕈᖅᐸᒃᑕᖏᑦ ᐃᓚᒥᓄᑦ ᓄᓇᓕᖕᓄᓪᓗ. 

ᐊᐃᕐᕆᓕᒥ, ᐹᕙᓐᓛᓐᑯᑦ ᐅᐱᒍᓱᓚᐅᖅᑐᑦ
ᐃᓚᐅᔭᕆᐊᒃᓴᖅ ᑳᓐᐋᑎᒃ ᓴᓇᕝᕕᐅᔪᓄᑦ
ᐅᓪᓗᐊᓂ ᐃᖃᓗᖕᓂ. ᑐᕌᒐᐅᔪᖅ ᐱᓕᕆᓂᕐᒧᑦ
ᑕᒪᑐᒧᖓ ᑎᑭᑎᑦᑎᓇᓱᒃᖢᑎᒃ ᐊᒥᐊᓕᒃᑲᒥᐅᑦ
ᑲᒻᐸᓂᖏᓐᓂᒃ ᑲᑐᔾᔨᖃᑎᖃᖁᓪᓗᒋᑦ
ᐅᑭᐅᖅᑕᖅᑐᒥ ᓄᓇᓂ ᓇᖕᒥᓂᕆᔭᐅᔪᓂᒃ ᐊᒻᒪ
ᓄᓇᖃᖅᑳᖅᓯᒪᔪᓂᒃ ᑲᑎᙵᐅᖅᑐᓂᒃ,
ᐃᓚᐅᓯᒪᔪᑦ ᓴᓇᕝᕕᓪᓗᐊᑕᐅᓪᓗᑎᒃ ᓲᕐᓗ
ᐅᔭᕋᖕᓂᐊᕐᓂᖅ, ᐊᑐᒃᑲᓐᓂᕈᓐᓇᖅᑐᓄᑦ
ᐆᒻᒪᖅᑯᑎᓄᑦ ᐊᒻᒪ ᐊᓯᒃᑲᓐᓂᖏᓐᓄᑦ. 

ᐅᓪᓗᕆᐊᖅ ᕼᐋᓐᓴᓐ, ᐊᖓᔪᖅᑳᑉ ᑐᒡᓕᐊ,
ᓄᓇᓕᖕᓂ ᐊᒻᒪ ᖃᓄᖅᑑᕈᑕᐅᓯᒪᔪᓂᒃ
ᐱᕙᓪᓕᐊᑎᑦᑎᓂᕐᒧᑦ ᐹᕙᓐᓛᓐᑯᓐᓂ,
ᐅᓂᒃᑳᓚᐅᖅᑐᑦ ᐊᑕᖐᓯᒪᔪᒥᒃ ᓄᓘᔮᖕᓂ
ᐱᓕᕆᐊᒥᒃ, ᓇᓗᓇᐃᔭᐃᓪᓗᓂ ᐱᐅᓪᓚᕆᒃᑐᒥᒃ
ᓄᓇᕗᒻᒥ ᓴᕕᒃᓴᕐᒥᒃ, ᐊᒻᒪ ᐱᕐᔪᐊᖑᔪᒥᒃ
ᐱᓕᕆᐊᒃᓴᖃᕐᓂᖓᓂᒃ ᐊᑐᖔᕋᓱᖕᓂᕐᒧᑦ   

ᓴᓗᒪᓂᖅᓴᑎᒍᑦ ᒪᑭᒪᔾᔪᑎᓂᒃ.
ᑐᓴᖃᑎᒌᒍᑎᖃᓚᐅᕐᒥᔪᖅ ᐹᕙᓐᓛᓐᑯᑦ
ᐃᓄᐃᑦ ᐃᖅᑲᓇᐃᔭᖅᑏᑦ ᖃᔅᓯᐅᓂᖏᓐᓂᒃ
ᐊᒻᒪ ᖃᓄᖅ ᑲᒻᐸᓂᐅᔪᖅ ᐊᖏᓛᖑᓪᓗᓂ
ᓇᖕᒥᓂᕆᔭᐅᔪᖅ ᐃᖅᑲᓇᐃᔭᕐᕕᐅᔪᖅ
ᐃᖅᑲᓇᐃᔭᖅᑎᓂᒃ ᓄᓇᕗᒻᒥ.

ᑳᓐᐋᑎᒃ ᓴᓇᔪᓕᕆᓂᕐᒧᑦ ᐅᓪᓗᖅ,
ᑲᑎᒪᑎᑦᑎᓂᐅᓚᐅᖅᑐᖅ ᕿᑭᖅᑖᓗᖕᒥ
ᓇᖕᒥᓂᖃᖅᑎᐅᔪᓄᑦ ᑲᑎᒪᔨᓂᑦ
ᑲᑐᔾᔨᖃᑎᖃᖅᖢᑎᒃ ᐊᒥᐊᓕᒃᑲᒥ
ᓂᐅᕐᕈᑎᖃᕐᓂᕐᒧᑦ ᐱᔨᑦᑎᕋᖅᑎᓂᒃ ᑲᓇᑕᒥ,
ᐊᔾᔨᒌᙱᑦᑐᓂᒃ ᐅᖃᖃᑎᖃᖅᖢᑎᒃ ᐊᒻᒪ
ᑲᑎᒪᓂᖃᖅᖢᑎᒃ, ᕿᓂᖅᖢᑎᒃ ᒪᑭᒪᔾᔪᑎᓄᑦ
ᐱᕕᒃᓴᐅᔪᓂᒃ ᐅᑭᐅᖅᑕᖅᑐᒥ,
ᐊᒻᒪᓗᑦᑕᐅᖅ ᐅᑭᐅᖅᑕᖅᑐᖅ
ᓇᖕᒥᓂᕆᔭᐅᓂᖓᓂᒃ. 

ᑳᓐᐋᑎᒃ ᓴᓇᕝᕕᐅᔪᓄᑦ ᐅᓪᓗᖅ

ᐊᐃᕐᕆᓕᒥᑦ - ᓯᑎᐱᕆᒧᑦ 2024

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ 
ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓄᑦ ᐱᕙᓪᓕᐊᔪᑦ



ᔫᓂᒥ, ᐹᕙᓐᓛᓐᑯᑦ ᐊᓕᐊᓇᐃᒍᓱᓚᐅᖅᑐᑦ ᖃᐅᔨᒐᒥᒃ ᑲᓇᑕᒥ
ᒐᕙᒪᒃᑯᑦ ᐃᓚᓯᓯᒪᓕᕐᓂᖏᓐᓄᑦ ᓴᕕᒃᓴᑦᑎᐊᕙᖕᒥᒃ ᐱᕐᔪᐊᓄᑦ
ᐅᔭᕋᖕᓂᐊᒐᒃᓴᓄᑦ ᑎᑎᕋᖅᓯᒪᔪᓄᑦ. ᑖᓐᓇ ᐃᓱᒪᓕᐅᕈᑎ
ᓴᙱᒃᑎᒋᐊᕈᑕᐅᕗᖅ ᐹᕙᓐᓛᓐᑯᑦ ᐱᓕᕆᐊᖓᓐᓄᑦ ᓄᓇᕗᒻᒥ
ᓴᕕᒃᓴᑦᑎᐊᕙᐅᓂᖅᐹᖅ ᐱᕐᔪᐊᖑᓪᓗᓂ ᐃᓚᐅᕈᑎᒃᓴᐅᓪᓗᓂ
ᓄᓇᕐᔪᐊᕐᒥ ᓱᓗᒪᓂᖅᓴᑎᒍᑦ ᒪᑭᒪᔾᔪᑎᓄᑦ ᐊᒻᒪ ᐆᒻᒪᖅᑯᑎᓂᒃ
ᐊᑐᖔᓕᕐᓂᕐᒧᑦ. ᓴᕕᒃᓴᑦᑎᐊᕙᐅᓛᖅ ᐱᕐᔪᐊᖑᔪᖅ
ᓯᕗᓂᒃᓴᑦᑎᓐᓂ ᐅᔭᕋᖕᓂᐊᕐᓂᕐᒧᑦ ᐸᐅᒃᓴᑭᓐᓂᖅᓴᐅᔪᓂᒃ
ᓴᓗᒪᔪᓂᒃ ᓴᕕᕋᔭᓕᐅᕐᓂᕐᒧᑦ.     

ᐊᑖᓂ ᑎᑎᕋᖅᓯᒪᔪᑦ ᓇᓗᓇᐃᔭᐃᔪᑦ ᐱᕐᔪᐊᖑᔪᓂᒃ
ᐅᔭᕋᖕᓂᐊᒐᒃᓴᓂᒃ ᐱᔭᐅᔭᕆᐊᓖᑦ ᓄᓇᕐᔪᐊᕐᒥ
ᐊᑐᖔᕋᓱᓕᖅᑎᓪᓗᒋᑦ ᐸᐅᒃᓴᑭᓐᓂᖅᓴᐅᔪᒥᒃ ᒪᑭᒪᔾᔪᑎᓂᒃ.
ᓴᕕᕋᔭᒃ ᐃᓚᒋᔭᐅᓪᓗᐊᑕᖅᑐᖅ ᑭᓱᑐᐃᓐᓇᓂᑦ ᓲᕐᓗ
ᐅᖄᓚᐅᑎᕋᓛᓂᑦ ᓯᕿᓂᖕᒨᖅᑐᓂᒡᓗ ᐆᒻᒪᖅᑯᑎᑖᕈᑎᓂᑦ
ᐅᐊᔭᒨᖅᑐᓄᑦ ᓄᓇᓯᐅᑎᓄᑦ ᐋᓐᓂᐊᓯᐅᑎᓄᓪᓗ
ᐊᑐᖅᑕᐅᕙᒃᑐᓄᑦ.

ᓄᓇᕐᔪᐊᓕᒫᒥ ᐱᔭᐅᔪᒪᓂᖅᓴᐅᓕᖅᑎᓪᓗᒋᑦ ᐅᔭᕋᖕᓂᐊᒐᒃᓴᑦ
ᓱᒃᑲᓕᔪᒻᒪᕆᖕᒥᒃ, ᓄᓇᕗᑦ ᐋᖅᑭᑦᑎᐊᖅᓯᒪᔪᖅ ᓯᕗᓕᖅᑎᐅᓗᓂ
ᐅᔭᕋᖕᓂᐊᖅᑎᐅᓗᑎᒃ ᓴᕕᒃᓴᑦᑎᐊᕙᐅᓛᒥᒃ ᐅᐊᖕᓇᖓᓂ
ᐊᒥᐊᓕᒃᑲᑦ ᓄᓇᕐᔪᐊᒥᓗ. 

ᑮᓇᐅᔭᖃᖅᑎᑦᑎᓂᖅ ᐊᑲᐅᔪᒧᑦ ᑎᒥᐅᔪᖅ ᑲᓇᑕᒥ

ᐊᐃᕐᕆᓕᒥᑦ - ᓯᑎᐱᕆᒧᑦ 2024

ᐱᓕᕆᖃᑎᖃᕐᓂᖅ ᐹᕙᓐᓛᓐᑯᓐᓂᑦ

ᐅᓪᓗᕆᐊᖅ ᕼᐋᓐᓴᓐ, ᐊᖓᔪᖅᑳᑉ ᑐᒡᓕᐊ
ᓄᓇᓕᖕᓄᑦ ᐊᒻᒪ ᖃᓄᖅᑑᕈᑕᐅᓯᒪᔪᓂᒃ
ᐱᕙᓪᓕᐊᑎᑦᑎᓂᕐᒧᑦ ᐹᕙᓐᓛᓐᑯᓐᓂᑦ,
ᐅᖃᓪᓚᒃᑎᓪᓗᐊᑕᐅᓚᐅᖅᑐᖅ
ᑮᓇᐅᔭᖃᖅᑎᑦᑎᓂᖅ ᐊᑲᐅᔪᒧᑦ ᑎᒥᐅᔪᒥ ᑲᓇᑕᒥ
ᑲᑎᒪᕐᔪᐊᖅᑎᓪᓗᒋᑦ ᐋᑐᕚᒥ ᓯᑎᐱᕆᒥ.
ᐅᖃᓪᓚᓚᐅᖅᑐᑦ ᓴᖅᑭᑎᑦᑎᔨᐅᖃᑕᐅᓪᓗᓂ
ᐊᒻᒪ ᑲᒪᔨᓄᑦ ᐃᒃᓯᕙᐅᑕᐅᓪᓗᓂ ᐊᓐᓇᐅᒪ
ᓄᓇᓕᖕᓂ ᑎᒥᐅᔪᒥ (ACF), ᓄᓇᕗᒻᒥ
ᓯᕗᓪᓕᖅᐹᖅ ᑮᓇᐅᔭᖃᖅᑎᑦᑎᓂᖅ ᐊᑲᐅᔪᒧᑦ
ᑎᒥᐅᔪᖅ. ᐊᓐᓇᐅᒪ ᓇᐃᒡᓕᑎᖅᓯᒪᔪᖅ
ᐊᓐᓇᐅᒪᒃᑲᐃᔩᑦ, ᐃᓄᒃᑐᑦ ᐅᖃᐅᓯᖅ
ᑐᑭᖃᖅᑐᑦ “ᐃᑲᔪᕐᓂᖅ ᐊᓯᕗᑦ
ᓯᕗᓪᓕᐅᖏᓐᓇᖁᓪᓗᒋᑦ”

ᐃᓄᒃᑎᑐᑦ ᑮᓇᐅᔭᖃᖅᑎᑦᑎᓂᖅ ᐊᑲᐅᔪᒧᑦ
ᑐᕌᒐᓪᓗᐊᑕᐅᓚᐅᖅᑐᑦ ᐅᓪᓗᕆᐊᑉ
ᐅᓐᓄᒍᒻᒥᑕᖅᖢᑎᒃ ᐅᖃᓪᓚᒃᑎᓪᓗᒍ
ᐅᒃᑯᐃᖅᑕᐅᕙᓪᓕᐊᓕᖅᑎᓪᓗᒍ ᐅᓐᓄᐊᓂ
ᐱᖓᓱᓄᑦ-ᐅᓪᓗᓄᑦ ᑲᑎᒪᑎᓪᓗᒋᑦ, 

ᑐᓴᖃᑎᒌᒍᑎᖃᖅᖢᓂ ᐃᓱᒪᒋᔭᐅᔪᓂᒃ
ᐃᓄᐃᑦ ᐱᖅᑯᓯᖏᓐᓂᒃ. “ᓄᓇᓖᑦ
ᐃᓄᖃᖅᑐᑦ ᓄᓇᒋᔭᖏᑦ,
ᐃᖅᑲᓇᐃᔭᕐᕕᖏᑦ, ᐊᒻᒪ
ᐊᐅᓪᓚᖅᐸᒃᖢᑎᒃ ᓄᓇᒧᑦ
ᐅᑭᐅᖅᑕᖅᑐᒥ,
ᑲᒪᒋᔭᖃᖃᑎᒌᖕᓂᑐᐃᓐᓇᐅᙱᑦᑐᑦ
ᐱᑦᑎᐊᕋᓱᖕᓂᕐᒧᑦ, ᐃᓅᓯᐅᔪᖅ
ᐊᓐᓇᐅᒪᔪᐃᓐᓇᐅᖁᓪᓗᒋᑦ,” ᐅᖃᖅᑐᖅ. 

ᖁᔭᓕᔭᕗᑦ ᐅᓪᓗᕆᐊᖅ
ᑐᓴᖃᑎᒌᒍᑎᖃᓚᐅᕐᓂᖓᓄᑦ
ᖃᐅᔨᒪᓂᕐᒥᓂᒃ, ᐊᒻᒪ
ᐊᖏᖅᓯᒪᐃᓐᓇᕐᓂᖓᓄᑦ
ᓄᓇᖃᖅᑳᖅᓯᒪᔪᓂᒃ
ᑮᓇᐅᔭᖃᖅᑎᑦᑎᓂᕐᒧᑦ ᐊᑲᐅᔪᒧᑦ,
ᒪᓕᒃᖢᓂᓗ ᐹᕙᓐᓛᓐᑯᑦ
ᐱᓕᕆᖃᑎᖃᕈᒪᓂᖏᓐᓄᑦ ᓄᓇᕗᒻᒥᐅᓂᒃ,
ᐊᒻᒪ ᓯᕗᓂᒃᓴᑦᑎᐊᕙᓕᐅᕐᓂᖅ ᓄᓇᕗᒻᒧᑦ
ᐃᓄᖁᑎᖏᓐᓄᓪᓗ. 

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ 
ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓄᑦ ᐱᕙᓪᓕᐊᔪᑦ



ᐅᐱᒋᔭᐅᓚᐅᖅᑐᒍᑦ ᐅᑐᐱᕆᒥ, ᓵᓚᖃᖅᑎᓪᓗᑕ 2024 ᐱᐅᓛᒥᒃ
ᑐᓐᓂᖅᑯᓯᐊᕐᓂᕐᒧᑦ, ᓂᕈᐊᖅᑕᐅᓪᓗᑕ ᑲᓇᑕᒥ ᐃᖅᑲᓇᐃᔭᕐᕕᖕᒥ
ᐊᑦᑕᕐᓇᖅᑕᐃᓕᒪᓂᕐᒧᑦ ᐅᖃᓕᒫᒐᕐᒥ.

ᑖᓐᓇ ᐱᐅᓛᒥᒃ ᑐᓐᓂᖅᑯᓯᐊᖅ ᓇᓗᓇᐃᔭᐃᔪᖅ ᐱᒻᒪᕆᐅᒋᔭᖓᑕ
ᐃᓚᖓᓐᓂᒃ ᐹᕙᓐᓛᓐᑯᑦ ᑲᒻᐸᓂᖓᑕ ᐱᒻᒪᕆᐅᑎᑕᖏᓐᓄᑦ -
ᐊᑦᑕᕐᓇᖅᑕᐃᓕᒪᓂᖅ ᓯᕗᓪᓕᐅᑎᓪᓗᒍ, ᑕᐃᒪᙵᓕᒫᖅ - ᐃᓕᓴᕆᓗᒋᓪᓗ
ᐱᓕᕆᕐᔪᐊᖅᓯᒪᔪᓗᒃᑖᑦ ᐹᕙᓐᓛᓐᑯᓐᓂ ᐃᖅᑲᓇᐃᔭᖅᑏᑦ ᐱᓕᕆᓲᑦ ᐊᑐᓂ
ᖃᐅᑕᒫᓪᓗ ᐋᖅᑭᐅᒪᐃᓐᓇᖁᓪᓗᒋᑦ ᐱᐅᓪᓚᕆᒃᑐᑦ
ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪ ᐊᑦᑕᕐᓇᖅᑕᐃᓕᒪᓂᕐᒧᑦ
ᑎᑎᕋᖅᑕᐅᓯᒪᕙᒃᑐᑦ. 

ᒪᓕᒃᖢᓂ, ᐅᓗᕆᐊᓇᕈᓐᓇᖅᑐᓂᒃ-ᑐᙵᕕᓕᖕᓂᒃ ᐊᑐᕋᓱᐊᖅᑐᑦ
ᐊᐅᓚᑕᐅᖁᓪᓗᒋᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ
ᑐᕌᒐᐅᔪᑦ ᓇᓗᓇᐃᔭᖅᑕᐅᖁᓪᓗᒋᑦ ᐅᓗᕆᐊᓇᕈᓐᓇᖅᑐᑦ ᐊᒻᒪ
ᐊᑐᓕᖅᑎᑦᑎᓂᕐᒧᑦ ᐊᑑᑎᖃᑦᑎᐊᖅᑐᓂᒃ ᐊᐅᓚᑦᑎᔾᔪᑎᓂᒃ
ᐱᓕᕆᐊᓗᒃᑖᓄᑦ. 

ᖁᔭᓕᔭᐃᓐᓈᓗᒃᐳᑦ ᐃᖅᑲᓇᐃᔭᖅᑏᑦ ᐱᓕᕆᔪᒪᓂᖏᓐᓄᑦ ᐃᑲᔪᖅᑐᐃᓗᑎᒃ
ᐹᕙᓐᓛᓐᑯᑦ ᐅᓗᕆᐊᓇᕈᓐᓇᖅᑐᓄᑦ-ᐃᒃᐱᖕᓂᖅᓴᕋᐃᑦᑐᑦ
ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᖅᑯᓯᕐᒧᑦ, ᐊᒻᒪ ᐃᑲᔪᕐᓂᖏᓐᓄᑦ 2023-ᒥ
ᐊᑦᑕᕐᓇᙱᓛᖑᓪᓗᓂ ᐊᕐᕌᒎᓯᒪᔪᖅ ᐹᕙᓐᓛᓐᑯᓐᓂᑦ
ᐊᑐᖅᑕᐅᕙᒃᑐᓕᒫᓂ.

ᒪᐃᖑᑎᓪᓗᒍ, ᐅᐱᒍᓱᓚᐅᖅᑐᒍᑦ ᑐᓴᖅᑎᑦᑎᔭᕆᐊᒃᓴᖅ
ᕆᓇᐅᑦ ᓴᐃᒡᓅ, ᐊᖓᔪᖅᑲᐅᑎᐅᓂᖅᓴᖅ ᐊᐅᓚᑦᑎᔨ,
ᐱᔭᕆᐊᑐᔪᑎᒍᑦ ᓂᐅᕐᕈᑎᒃᓴᓕᕆᓂᕐᒧᑦ ᐹᕙᓐᓛᓐᑯᓐᓂ,
ᓵᓚᖃᓚᐅᖅᑐᑦ ᑖᒪᔅ ᓕ. ᔫᓯᕝ ᑐᓐᓂᖅᑯᓯᐊᒥ ᐊᐃᔅᑕᒃᑯᑦ
2024-ᒥ ᓴᕕᒃᓴᓂᒃ ᐊᒻᒪ ᓴᕕᕋᔭᓕᐅᕐᓂᕐᒧᑦ ᑲᑎᒪᑎᓪᓗᒋᑦ
ᐆᕼᐃᔫᒥ. ᑐᓐᓂᖅᑯᓯᐊᖅ ᐃᓕᓴᖅᓯᔪᖅ ᐊᔾᔨᐅᙱᑦᑐᒥᒃ
ᐃᑲᔪᖅᓯᒪᓂᖓᓄᑦ ᓴᓇᕝᕕᐅᔪᓂ ᓴᕕᕋᔭᓕᐅᕐᓂᕐᒧᑦ ᐊᒻᒪ
ᓴᕕᒃᓴᒥᒃ ᑲᑎᙵᐅᖅᑐᑦ ᐱᓕᕆᔾᔪᑎᓄᑦ. 

ᑲᑎᒪᓂᕐᒥ, ᕆᓇᐅᑦ ᐅᓂᒃᑳᓚᐅᖅᑐᖅ ᐱᐅᓪᓚᕆᒃᑐᖅ
ᓴᕕᒃᓴᖅ ᐃᓗᓕᓪᓗᐊᑕᕆᓂᖓᓄᑦ ᓄᓇᕐᔪᐊᒥ
ᐊᑐᖔᕋᓱᐊᓕᖅᑎᓪᓗᒋᑦ ᓴᓗᒪᓂᖅᓴᓂᒃ ᒪᑭᒪᔾᔪᑎᓂᒃ.
ᕆᓇᐅᑦ, ᐃᓕᓐᓂᐊᕌᓂᒍᓯᐊᖅᓯᒪᔪᖅ ᑭᓱᙳᕈᓐᓇᖅᑐᑦ
ᑲᒪᒋᔭᐅᓂᖏᓐᓂᒃ, ᐱᓕᕆᖃᑎᖃᓲᖅ ᐹᕙᓐᓛᓐᑯᑦ
ᓂᐅᕐᕈᑎᖃᕐᓂᕐᒧᑦ ᐊᒻᒪ ᐋᖅᑭᒃᓱᕆᐊᓕᖕᓄᑦ
ᐱᓕᕆᖃᑎᒌᓂᒃ ᖃᐅᔨᔪᒪᓪᓗᓂ ᓄᑖᓂᒃ ᐱᕕᒃᓴᓂᒃ
ᓄᓇᕗᒻᒥ ᓴᕕᒃᓴᑦᑎᐊᕙᐅᓂᖅᐹᓄᑦ. ᖁᕕᐊᓱᖃᑎᒋᕙᑦᑎᒋᑦ
ᕆᓇᐅᑦ!

ᐹᕙᓐᓛᓐᑯᑦ ᓯᕗᓕᖅᑎᖓᑦ ᓵᓚᖃᖅᑐᑦ ᐱᓪᓚᕆᐊᓗᖕᒥᒃ ᑐᓐᓂᖅᑯᓯᐊᕐᒥᒃ

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ 
ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓄᑦ ᐱᕙᓪᓕᐊᔪᑦ



ᐹᕙᓐᓛᓐᑯᑦ ᐅᔭᕋᖕᓂᐊᕐᓂᕐᒥᒃ
ᐃᓅᓕᒃᓯᓂᕐᒧᑦ ᐱᓕᕆᖃᑎᒌᑦ (MRT),
ᓵᓚᖃᓚᐅᖅᑐᑦ ᓯᕗᓪᓕᖅᐹᖑᓪᓗᑎᒃ ᔫᓂᒥ
ᐱᓕᕆᐊᖑᑎᓪᓗᒍ ᖄᖓᓂᑦ
ᐋᓐᓂᖅᑐᓕᕆᓂᖕᒧᑦ ᖃᓄᐃᓕᐅᖕᓂᐅᔪᑦ
2024 ᓄᓇᑦᓯᐊᒥ ᐊᒻᒪ ᓄᓇᕗᒻᒥ
ᐅᔭᕋᖕᓂᐊᕐᓂᕐᒥ ᐃᓅᓕᒃᓯᓂᕐᒧᑦ
ᐱᒡᒍᓴᐅᑎᔪᓂ ᔭᓗᓇᐃᕝᒥ. ᐱᓕᕆᖃᑎᒌᑦ
ᓯᕗᓪᓕᖅᐸᐅᓪᓗᑎᒃ ᐅᐸᒍᑎᕙᒃᑐᑦ
ᐊᔪᙱᓕᖅᐸᒃᑕᖏᓐᓂᒃ ᖃᐅᔨᓴᓚᐅᖅᑐᑦ,
ᐱᒡᒍᓴᐅᑎᓪᓗᑎᒃ ᐊᓯᖏᓐᓄᑦ ᐱᖓᓱᓄᑦ
ᐅᔭᕋᖕᓂᐊᕐᕕᖕᓄᑦ ᐊᔾᔨᒌᙱᑦᑐᑎᒍᑦ
ᐱᓕᕆᓂᖅᑎᒍᑦ, ᐱᖃᓯᐅᑎᓪᓗᒍ
ᐋᓐᓂᖅᑐᓕᕆᓂᖅ, ᐊᒃᖢᓈᒧᑦ ᐃᓅᓕᒃᓯᓂᖅ, 

ᐊᒻᒪ ᐳᔫᖅᑐᖅᓯᐅᕐᓂᖅ, ᖃᑦᑎᕆᓂᕐᒧᓪᓗ. 

ᑕᒪᒃᑯᐊ ᐊᔪᙱᓕᖅᑕᐅᕙᒃᑐᑦ
ᐱᑕᖃᕆᐊᖃᓪᓚᑦᑖᖅᑐᑦ ᐱᔾᔪᑎᒋᓪᓗᒋᑦ
ᓄᓘᔮᖕᓂ ᖃᓄᖅᑑᕈᑕᐅᓯᒪᔪᖅ ᐃᓂ,
ᐹᕙᓐᓛᓐᑯᑦ ᓯᕗᓪᓕᖅᐸᐅᒐᔪᒃᑐᑦ
ᓴᐳᔾᔨᓯᒪᓂᕐᒧᑦ ᑐᐊᕕᕐᓇᖅᑐᓄᑦ ᓄᓇᖁᑖᓂ.
ᑭᖑᓂᖔᑦᑎᓐᓂ, ᐹᕙᓐᓛᓐᑯᑦ
ᑲᑐᔾᔨᖃᑎᖃᑦᑎᐊᖅᓯᒪᔪᑦ ᑲᓇᑕᒥ
ᐅᓇᑕᖅᑐᒃᓴᓂᒃ, ᑲᓇᑕᒥ ᓯᑯᓯᐅᓯᕆᔨᒃᑯᓐᓂᒃ,
ᐊᒻᒪ ᒐᕙᒪᖏᓐᓂᒃ ᓄᓇᕗᒻᒥ ᐊᓯᖏᓐᓂᓗ
ᐱᖃᖃᑕᐅᔪᓂᒃ ᑐᐊᕕᕐᓇᖅᑐᖅᑕᖃᖅᑎᓪᓗᒍ.
ᖃᐅᔨᒃᑲᖅᑕᐅᒐᔪᒃᑐᒍᑦ ᐃᑲᔪᖁᔭᐅᓪᓗᑕ
ᐱᖏᖕᓇᖅᑐᓕᕆᓂᕐᒧᑦ ᐊᐅᓚᓂᐅᔪᓄᑦ ᐊᒻᒪ 

ᐊᑐᐃᓐᓇᐅᑎᑦᑎᕙᒃᖢᑕ ᑕᒪᐃᓐᓂᒃ
ᖃᖓᑕᓲᒃᑯᑦ ᓄᓇᒃᑯᓪᓗ ᐃᖏᕐᕋᔾᔪᑎᓂᒃ,
ᑐᓴᐅᒪᖃᑎᒌᖕᓂᕐᒥᒃ ᑲᒪᒋᔭᖃᕐᓂᕐᒧᑦ, ᐊᒻᒪ
ᐋᓐᓂᐊᕕᓕᐊᕆᐊᖃᖅᑐᖃᕌᖓᑦ
ᓂᕿᖃᖅᑎᑦᑎᓂᒃᑯᓪᓗ ᐊᒻᒪ
ᑐᔪᕐᒥᕕᖃᖅᑎᑦᑎᓂᒃᑯᑦ. 
 
ᖁᔭᓐᓇᒦᖅᑕᐃᓐᓈᓗᒃᐳᑦᓯᕗᓪᓕᖅᐸᐅᓪᓗᑎᒃᐅ
ᐸᒍᑎᓲᑦ
ᐱᓕᕆᔪᒪᓂᖃᑦᑎᐊᕐᓂᖏᓐᓄᑦᐱᔨᑦᑎᕋᖅᐸᖕᓂ
ᖏᓐᓄᓪᓗ, ᐊᒻᒪᓗᑦᑕᐅᖅ
ᐃᑲᔪᕈᒪᓂᖃᕐᓂᖏᓐᓄᑦᐊᓯᒥᓂᒃ
ᑐᐊᕕᕐᓇᖅᑐᓕᕆᓐᓇᖅᑎᓪᓗᒍ.

ᓯᕗᓪᓕᖅᐸᐅᓪᓗᑎᒃ ᐱᔭᕇᖅᑐᑦ ᐅᔭᕋᖕᓂᐊᕐᕕᕐᒥ ᐃᓅᓕᒃᓯᓂᕐᒧᑦ ᐱᒡᒍᓴᐅᑎᔪᓂ

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ 
ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓄᑦ ᐱᕙᓪᓕᐊᔪᑦ



ᐃᓚᒋᔭᐅᔪᑦ ᐳᔪᕋᓕᕆᓂᕐᒧᑦ
ᑲᑎᒪᔨᐊᓛᓂ ᑲᑎᓚᐅᖅᑐᑦ ᓄᓘᔮᖕᓂ
ᐅᔭᕋᖕᓂᐊᕐᕕᖕᒥ ᒪᐃᒥ ᐅᓪᓗᕐᓄᑦ-
ᒪᕐᕉᖕᓄᑦ ᑲᑎᒪᓂᕐᒧᑦ,
ᐅᖃᖃᑎᒌᒍᑎᖃᕆᐊᖅᑐᖅᖢᑎᒃ
ᐹᕙᓐᓛᓐᑯᑦ ᐊᖏᖅᓯᒪᐃᓐᓇᕐᓂᖏᓐᓄᑦ
ᐳᔪᕋᖃᓗᐊᖅᑕᐃᓕᑎᑦᑎᓂᕐᒧᑦ.
ᐊᕙᑎᓕᕆᓂᕐᒧᑦ ᐊᐅᓚᑦᑎᔨᕗᑦ, ᑳᓄ
ᑕᕗᕉ, ᐅᓂᒃᑳᓚᐅᖅᑐᑦ
ᓇᓗᓇᐃᔭᑦᑎᐊᖅᓯᒪᔪᓂᒃ ᑐᓴᒐᒃᓴᓂᒃ
ᐹᕙᓐᓛᓐᑯᑦ
ᐳᓚᐅᒪᑎᑦᑎᓇᓲᑎᖏᓐᓂᒃ,
ᑐᙵᕕᖃᖅᖢᑎᒃ ᑲᑎᒪᔨᐊᓛᑦ 2023-ᒥ
ᐊᑐᓕᖁᓯᒪᔭᖏᓐᓂᒃ. 

ᑲᑎᒪᔨᐊᓛᑦ, ᐃᓐᓄᒃᑕᐅᓯᒪᔪᑦ
ᕼᐋᒪᓚᒃᑯᑦ ᑲᑎᒪᔨᖏᓐᓂ
ᐃᓚᒋᔭᐅᔪᓂᑦ ᐊᒻᒪ 

ᐊᖑᓇᓱᒃᑐᓕᕆᔨᒃᑯᓐᓂᑦ (HTOs),
ᐱᕕᖃᓚᐅᖅᑐᑦ ᐊᐱᕆᔪᓐᓇᖅᖢᑎᒃ
ᐊᐱᖅᑯᑎᓂᒃ, ᑐᓴᖅᑕᐅᑎᑦᑎᓪᓗᑎᒃ
ᐃᓱᒫᓘᑎᓂᒃ ᐊᒻᒪ
ᐅᖃᐅᓯᒃᓴᖃᕈᓐᓇᖅᖢᑎᒃ ᐹᕙᓐᓛᓐᑯᑦ
ᐋᖅᑭᒡᕕᖃᐃᓐᓇᖅᑐᒥᒃ ᐳᔪᕋᕐᒥᒃ
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐊᒻᒪ
ᐸᓚᐅᒪᑎᑦᑎᓇᓱᖕᓂᕐᒧᑦ ᐱᓕᕆᔾᔪᓯᖏᑕ
ᒥᒃᓵᓄᑦ. 

ᐹᕙᓐᓛᓐᑯᑦ ᓯᕗᓪᓕᐅᔾᔨᕙᒃᑐᑦ
ᐊᑐᖅᖢᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ
ᖃᐅᔨᒪᔾᔪᑎᖃᖅᖢᑎᒃ
ᐃᓱᒪᓕᐅᕈᑎᑦᑎᓐᓄᑦ ᖃᓄᓗᒃᑖᖅ
ᐃᓱᒪᒋᔭᐅᔪᓄᑦ ᒫᓐᓇ ᓯᕗᓂᒃᓴᒥᓗ
ᐊᐅᓚᓂᐅᓛᖅᑐᓄᑦ, ᐱᖃᓯᐅᑎᓪᓗᒍ
ᐳᔪᕋᖃᓗᐊᖅᑕᐃᓕᑎᑦᑎᓂᖅ.
ᓈᓚᒃᑐᒍᑦ. 

ᓯᑎᐱᕆᒥ, ᐊᕐᕌᒍᑕᒫᑦ ᐱᓕᕆᐊᒥᒃ
ᕿᒥᕐᕈᓂᕐᒧᑦ ᑲᑎᒪᕐᔪᐊᕐᓇᖅ (APRF)
ᑲᑎᒪᓂᐅᓚᐅᖅᑐᖅ ᐅᓪᓗᓄᑦ ᐱᖓᓱᓄᑦ
ᐃᒡᓕᖕᒥ, ᑲᑎᒪᑎᑕᐅᓪᓗᑎᒃ
ᐹᕙᓐᓛᓐᑯᓐᓂᑦ ᕿᑭᖅᑕᓂ ᐃᓄᐃᑦ
ᑲᑐᔾᔨᖃᑎᒌᖏᓐᓂᓗ. ᐅᓪᓗᕆᐊᖅ
ᕼᐋᓐᓴᓐ, ᐊᖓᔪᖅᑳᑉ ᑐᖓᓕᐊ,
ᓄᓇᓕᖕᓂ ᐊᒻᒪ ᖃᓄᖅᑑᕈᑕᐅᓯᒪᔪᓂᒃ
ᐱᕙᓪᓕᐊᑎᑎᓂᕐᒧᑦ ᐹᕙᓐᓛᓐᑯᓐᓂ,
ᐱᒋᐊᖅᑎᑦᑎᓚᐅᖅᑐᖅ ᐅᓂᒃᑳᖅᖢᓂ
ᑐᓴᒐᒃᓴᓂᒃ ᓄᓘᔮᖕᓂ ᐱᓕᕆᐊᒥ,
ᐱᖃᓯᐅᑎᓪᓗᒋᑦ ᕿᒥᕐᕈᓂᖅ
ᐊᑐᓕᖅᑎᑕᐅᓂᖏᓐᓄᑦ
ᐊᑐᓕᖁᔭᐅᓯᒪᔪᑦ 2023-ᒥ
ᑲᑎᒪᕐᔪᐊᓇᐅᓚᐅᖅᑐᒥ. 

ᐃᓚᒋᔭᐅᔪᑦ ᐃᓄᐃᑦ
ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ
ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᒥ (IIBA),
ᐱᖃᓯᐅᑎᓪᓗᒋᑦ ᐊᑐᓕᖅᑎᑦᑎᓂᕐᒧᑦ
ᐃᖅᑲᓇᐃᔭᖅᑏᑦ ᑕᒪᕐᒦᖕᓂ ᐹᕙᓐᓛᓐᑯᓐᓂ
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓂᓗ,

 ᐃᓚᐅᓚᐅᕐᒥᔪᑦ ᑲᑎᒪᕐᔪᐊᕐᓇᒥ.
ᐊᓯᖏᑦ ᑲᑎᒪᔭᖅᑐᖅᓯᒪᔪᑦ
ᐱᖃᓯᐅᔾᔨᓯᒪᓚᐅᖅᑐᑦ
ᓂᕈᐊᖅᑕᐅᓯᒪᔪᑦ ᐃᓄᑐᖃᑦ ᐊᒻᒪ
ᒪᒃᑯᒃᑐᑦ ᑭᒡᒐᖅᑐᐃᔪᑦ ᑕᓪᓕᒪᓂᑦ
ᕿᑭᖅᑖᓘᑉ ᐅᐊᖕᓇᖓᓂ
ᓄᓇᓕᐅᔪᓂᑦ. ᑲᑎᒪᕐᔪᐊᓇᓗᒃᑖᒥ,
ᑲᑎᒪᔭᖅᑐᖅᓯᒪᔪᑦ
ᐊᔭᐅᖅᑐᖅᑕᐅᓚᐅᖅᑐᑦ
ᐊᐱᕆᖃᑦᑕᖁᔭᐅᓪᓗᑎᒃ ᐊᐱᖅᑯᑎᓂᒃ
ᐊᒻᒪ ᑐᓴᖅᑎᑦᑎᓗᑎᒃ
ᐊᑐᓕᖁᔨᔾᔪᑎᖏᓐᓂᒃ. 

ᐹᕙᓐᓛᓐᑯᑦ ᖁᔭᓕᔪᑦ ᕼᐋᒪᓚᒃᑯᓐᓂᒃ
ᐃᒡᓗᓕᖕᒥᑦ
ᑐᙵᓱᒃᑎᑦᑎᑦᑎᐊᓚᐅᕐᓂᖏᓐᓄᑦ
ᐃᓚᐅᔪᓗᒃᑖᓂᒃ. ᖁᔭᓕᑦᑎᐊᖅᑐᒍᑦ
ᐃᑲᔪᖅᑐᖅᑕᐅᓯᒪᓂᑦᑎᓐᓄᑦ ᐊᒻᒪ
ᐱᕐᔪᐊᖑᔪᓂᒃ
ᐅᖃᐅᓯᒃᓴᖃᕐᕕᐅᓚᐅᕋᑦᑕ
ᑐᓴᖅᑎᑕᐅᓪᓗᑕ ᖃᓄᖅ
ᐱᐅᓯᒋᐊᕈᓐᓇᕐᒪᖔᑦ ᐊᐅᓚᓂᖅᐳᑦ.

ᐳᔪᕋᖃᓗᐊᖅᑕᐃᓕᑎᑦᑎᔾᔪᑏᑦ ᐅᖃᐅᓯᐅᔪᑦ

ᐊᐃᕐᕆᓕᒥᑦ - ᓯᑎᐱᕆᒧᑦ 2024

ᑲᑎᒪᓃᑦ

ᐹᕙᓐᓛᓐᑯᑦ ᕿᑭᑦᑕᓂ ᐃᓄᐃᑦ ᑲᑐᔾᔨᖃᑎᒌᓪᓗ ᑲᑎᒪᑎᑦᑎᔪᑦ ᐊᕐᕌᒍᑕᒫᑦ ᐱᓕᕆᐊᒥᒃ ᕿᒥᕐᕈᓂᕐᒧᑦ ᑲᑎᒪᕐᔪᐊᕐᓇᒥ (APRF) ᐃᒡᓗᓕᖕᒥ

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ 
ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓄᑦ ᐱᕙᓪᓕᐊᔪᑦ



ᐹᕙᓐᓛᓐᑯᓐᓂᑦ ᐊᖓᔪᖅᑲᐅᑎᐅᓂᖅᓴᖅ
ᐊᐅᓚᑦᑎᔨ, ᐊᕙᑎᓕᕆᓂᕐᒧ
ᐃᓅᖃᑎᒌᖕᓂᕐᒧᓪᓗ ᐊᐅᓚᑦᑎᓂᕐᒧᑦ,
ᑯᐊᑦᓂ ᐋᓕᕗ ᖁᕕᐊᓱᓚᐅᖅᑐᑦ
ᐃᒃᓯᕙᐅᑕᐅᔭᕆᐊᒃᓴᖅ ᑲᑎᒪᓂᕐᒥ ᑕᕆᐅᑉ
ᐊᕙᑎᖓᓄᑦ ᐱᓕᕆᖃᑎᒌᓄᑦ ᔫᓂᒥ.
ᐱᔭᕆᐊᑐᔪᒃᑯᑦ ᑲᑎᒪᔨᐊᓛᑦ ᐱᖃᓯᐅᔾᔨᔪᑦ
ᑭᒡᒐᖅᑐᐃᔨᓂᒃ ᐊᖑᓇᓱᒃᑐᓕᕆᔨᒃᑯᓐᓂᑦ,
ᕿᑭᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ,
ᒐᕙᒪᖏᓐᓂ ᓄᓇᕘᒻᒥ, ᒐᕙᒪᖏᓐᓂ ᑲᓇᑕᒥ,
ᓄᓇᕐᔪᐊᒥ ᓂᕐᔪᑎᓕᕆᔪᑦ
ᑮᓇᐅᔭᖃᖅᑎᑕᐅᓂᖏᓐᓂᑦ (WWF),
ᐃᒫᓗᒃ ᑐᓄᕕᐊᒃᑯᓐᓂ ᐊᒻᒪ ᓄᓇᕗᑦ
ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ. 

ᑕᕆᐅᑉ ᐊᕙᑎᖓᓄᑦ ᐱᓕᕆᖃᑎᒌᑦ

 ᑲᑎᒪᒐᔪᖃᑦᑕᖅᑐᑦ ᐊᒥᓱᐊᖅᑎ ᐊᕐᕌᒍᒥ
ᐃᓚᐅᑎᑦᑎᔪᒪᓪᓗᑎᒃ ᐱᔭᕆᐊᑐᔪᑎᒍᑦ
ᐅᖃᖃᑎᖃᕐᓂᕐᓂ ᓄᓘᔮᖕᓂ ᐱᓕᕆᐊᑉ
ᒥᒃᓵᓄᑦ. 

ᐋᖅᑭᒡᕕᖃᐃᓐᓇᖅᑐᒥᒃ
ᖃᐅᔨᓴᖅᐸᓪᓕᐊᖏᓐᓇᕐᓂᖅ ᐊᒻᒪ
ᐸᓚᐅᒪᑎᑦᑎᓇᓱᖕᓂᕐᒧᑦ ᐱᓕᕆᐊᑦ
ᐱᕙᓪᓕᐊᑎᑕᐅᓯᒪᔪᑦ ᐃᓄᐃᑦ
ᐃᓚᐅᓪᓚᑦᑖᖅᖢᑎᒃ. ᐹᕙᓐᓛᓐᑯᑦ
ᐊᖏᖅᓯᒪᐃᓐᓇᖅᑐᑦ ᑲᒪᑦᑎᐊᕐᓂᕐᒧᑦ,
ᑲᔪᓯᓂᖃᐃᓐᓇᖅᑐᒃᑯᑦ
ᐱᕙᓪᓕᐊᑎᑦᑎᓂᕐᒥᒃ ᐊᒻᒪ
ᐊᔾᔨᒌᒃᑎᑦᑎᓂᕐᒥᒃ
ᖃᓄᐃᓕᐅᖅᑕᓗᒃᑖᑦᑎᓐᓂ. 

ᐊᒥᓱᓂᒃ ᐊᕐᕌᒍᓂ
ᑎᑎᕋᖅᑕᐅᓯᒪᓚᐅᖅᑎᓪᓗᒋᑦ ᐆᒪᔪᑦ
ᐊᔾᔨᒌᙱᐊᕐᔪᒃᑐᑦ ‘ᐊᔾᔨᐅᙱᑦᑐᒥᒃ
ᐃᓱᒫᓗᖕᓇᖅᑐᑦ’, ᑑᒑᓖᑦ
ᑎᑎᕋᓕᖅᑭᒃᑕᐅᓚᐅᖅᑐᑦ
‘ᐅᓗᕆᐊᓇᖅᑐᒦᙱᑦᑐᑦ,’ ᑖᒃᑯᓇᙵᑦ
ᐃᒻᒥᒃᑰᖅᑐᓂᒃ ᐅᖃᐅᔾᔨᒋᐊᖅᑎᓂᒃ
ᑲᑎᒪᔨᐅᔪᓂᒃ ᒥᓂᔅᑕᒧᑦ ᐊᕙᑎᓕᕆᓂᕐᒥᑦ
ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ
ᑲᓇᑕᒦᒃᑯᓐᓄᑦ. ᑲᑎᒪᔨᕋᓛᑦ
ᖃᓄᐃᓕᖓᓕᕐᓂᖏᓐᓄᑦ
ᐊᑦᑕᕐᓇᖅᑐᒦᑦᑐᑦ ᐆᒪᔪᑦ ᑲᓇᑕᒥ
(COSEWIC) ᐊᓯᔾᔩᓚᐅᖅᑐᑦ ᒪᐃᒥ
ᐱᔾᔪᑎᖃᓗᐊᖅᖢᑎᒃ ᓱᕐᕌᖏᓐᓂᖏᓐᓂᒃ
ᓂᕐᔪᑏᑦ ᐊᑕᖏᖅᖢᑎᒃ ᐊᒥᓲᓂᖏᓐᓂᒃ. 

ᐱᐅᒋᔭᐅᓪᓗᑎᒃᖃᐅᔨᒪᔭᐅᔪᑦ
‘ᑐᒑᓖᑦᑕᕆᐅᕐᒥ’ ᓲᖃᐃᒻᒪᐊᔾᔨᐅᙱᑦᑐᒥᒃ
ᑑᒑᖃᕐᒪᑕ, ᑑᒑᓖᑦ
ᐆᒪᔫᓪᓗᑎᒃᐊᔾᔨᒌᙱᐊᕐᔪᒃᑐᓂᐱᕐᔪᐊᖑᓯᒪᔪ
ᑦ ᒪᑭᒪᔾᔪᑎᓄᑦ, ᐱᖅᑯᓯᒃᑯᑦ
ᐊᒻᒪᐃᓅᖃᑎᒌᖕᓂᕐᒧᑦᐱᒻᒪᕆᐅᓪᓗᑎᒃ
ᐃᓄᖕᓄᑦ. ᓇᓚᐅᑦᑖᖅᑕᐅᓯᒪᔪᑦ 90%
ᓄᓇᕐᔪᐊᒥ ᑑᒑᓖᑦᐅᓄᕐᓂᖏᑦ
ᐊᐅᔭᐅᓕᕌᖓᑦᕿᑭᖅᑖᓘᑉ
ᓄᓇᖁᑎᖏᓐᓃᑉᐸᒃᑐᑦ. ᑲᑎᒪᔨᕋᓛᑦ 

ᖃᓄᐃᓕᖓᓕᕐᓂᖏᓐᓄᑦ ᐊᑦᑕᕐᓇᖅᑐᒦᑦᑐᑦ
ᐆᒪᔪᑦ ᑲᓇᑕᒥ (COSEWIC)
ᖃᐅᔨᓚᐅᖅᑐᑦ ᕿᓚᓗᒐᐃᑦ
ᐋᖅᑭᒡᕕᖃᐃᓐᓇᖅᑐᒥᒃ ᓱᖏᐅᑎᔪᓐᓇᖅᑐᑦ
ᐊᓯᔾᔨᖅᐸᓪᓕᐊᔪᓄᑦ ᖃᓄᐃᓕᖓᓂᐅᔪᓄᑦ,
ᐱᖃᓯᐅᑎᓪᓗᒍ ᓯᑯᖃᖃᑦᑕᕈᓐᓃᕐᓂᖅ,
ᐅᒥᐊᕐᔪᐊᖃᕐᓂᖅᓴᐅᓕᖃᑦᑕᖅᑎᓪᓗᒍ ᐊᒻᒪ
ᖄᒃᑲᓐᓂᐊᒍᑦ
ᐊᖑᓇᓱᒃᑕᐅᒃᑲᓐᓂᐅᔭᖃᑦᑕᕐᓂᖏᓐᓄᑦ.
ᐹᕙᓐᓛᓐᑯᑦ ᖃᐅᔨᓴᖅᐸᓪᓕᐊᖏᓐᓇᖅᑐᑦ
ᑑᒑᓕᖕᓂᒃ ᑕᐃᒪᙵᓂᑦ
ᐊᐅᓚᓂᖃᓯᒋᐊᓚᐅᕋᒥᒃ ᐊᒻᒪ
ᖃᐅᔨᓴᕈᑎᕕᓃᑦ ᓴᖅᑭᔮᖅᑎᑦᑎᔪᑦ 2013-ᒥᑦ
2023-ᒧᑦ, ᑑᒑᓖᑦ ᐅᓄᕐᓂᖏᑦ
ᓱᕐᕌᖏᓐᓂᖏᓐᓂᒃ, ᐅᖓᑖᓂ 10,000-ᓂᒃ
ᑐᒑᓕᒃᑕᖃᖅᖢᓂ ᑕᓯᐅᔭᕐᒥ. ᑲᑎᖢᒋᑦ
ᐃᒃᐱᐊᕐᔫᑉ ᐃᒪᖓᓂ ᖃᐅᔨᓴᕈᑎᕕᓃᑦ,
ᐊᑕᖏᖅᖢᒋᑦ ᑑᒑᓖᑦ ᐅᓄᕐᓂᖏᑦ ᑕᐅᕙᓂ
ᐅᖓᑖᓃᓐᓇᓱᒋᔭᐅᔪᑦ 40,000. 

ᐹᕙᓐᓛᓐᑯᑦ ᐱᓕᕆᖃᑦᑕᖅᑐᑦ
ᐱᓕᕆᕐᔪᐊᓂᕐᒥᒃ
ᖃᐅᔨᓴᖅᐸᓪᓕᐊᖏᓐᓇᕐᓂᕐᒥᒃ ᑑᒑᓕᖕᓂᒃ
ᑕᐅᕙᓂ, ᐱᖃᓯᐅᑎᓪᓗᒋᑦ ᖃᖓᑕᓲᒃᑯᑦ
ᖃᐅᔨᓴᒐᔪᒃᐸᒃᖢᑎᒃ ᑕᓯᐅᔭᒥ, ᕿᙳᐊᓂ,
ᐃᒡᓗᐊᑕ ᑲᖏᖅᖢᐊᓂ, ᑲᖏᖅᖢᐊᕐᔪᖕᒥ, 

ᐊᒻᒪ ᐃᒃᐱᐊᕐᔫᑉ ᐃᒪᖁᑖᓂ. ᐊᓯᖏᑦ
ᐱᓕᕆᐊᑦ ᐱᖃᓯᐅᑎᓪᓗᒋᑦ
ᓂᐱᖃᐃᓐᓇᖃᑦᑕᖅᑐᓂᒃ
ᖃᐅᔨᓴᖅᐸᓪᓕᐊᖏᓐᓇᕐᓃᑦ, ᐅᒥᐊᕐᔪᐊᒦᖢᑎᒃ
ᓇᐅᑦᑎᖅᓱᖅᑏᑦ, ᓂᕕᖓᑖᓕᖅᓱᐃᓃᑦ ᐊᒻᒪ
ᓯᒡᔭᒦᖢᑎᒃ ᖃᐅᔨᓴᕐᓃᑦ ᐱᓕᕆᐊᑦ,
ᐊᑕᖏᖅᖢᒋᑦ ᐊᒃᑐᖅᑕᐅᓯᒪᔪᑦ
ᑐᓴᖃᑎᒌᒍᑕᐅᓪᓗᑎᒃ ᐃᓄᐃᑦ
ᖃᐅᔨᒪᔭᑐᖃᖏᓐᓂᑦ. 

ᖁᕕᐊᓱᒃᑐᒍᑦ ᑐᓴᖃᑎᒌᒍᑎᖃᕆᐊᒃᓴᖅ
ᖃᐅᔨᓴᖅᐸᓪᓕᐊᖏᓐᓇᕐᓂᕐᒥ ᖃᐅᔨᔭᐅᔪᓂᒃ,
ᐊᒻᒪ ᐃᑲᔫᑕᐅᓂᐊᕐᓗᑎᒃ
ᐊᖏᓂᖅᓴᒃᑰᖓᔪᓄᑦ ᖃᐅᔨᒪᓂᐅᔪᓄᑦ
ᑕᒪᑐᒥᖓ ᐱᐅᔪᒻᒪᕆᖕᒥᒃ ᐊᒻᒪ ᐱᕐᔪᐊᖑᔪᒥᒃ
ᐆᒪᔪᓂ ᐊᔾᔨᒌᙱᐊᕐᔪᒃᑐᓂ. 

ᑑᒑᓖᑦ ᓄᑖᒥᒃ ᖃᓄᐃᓕᖓᓂᖅᑖᖅᑐᑦ - ᐅᓗᕆᐊᓇᖅᑐᒦᙱᑦᑐᑦ

ᐊᐃᕐᕆᓕᒥᑦ - ᓯᑎᐱᕆᒧᑦ 2024

ᑕᕆᐅᖅ ᐊᒻᒪ ᐊᕙᑎᒥᒃ ᖃᐅᔨᓴᖅᐸᓪᓕᐊᖏᓐᓇᕐᓂᖅ

ᑕᕆᐅᑉ ᐊᕙᑎᖓᓄᑦ ᑲᑎᙵᔪᑦ ᑲᑎᒪᓂᖃᓚᐅᖅᑐᑦ ᐋᑐᕚᒥ

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ 
ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓄᑦ ᐱᕙᓪᓕᐊᔪᑦ



ᐋᒡᒌᓯᒥ, ᐹᕙᓐᓛᓐᑯᑦ ᐱᔭᕇᖅᓯᓚᐅᖅᑐᑦ
2024-ᒥ ᓯᓚᒥ ᐱᓕᕆᓐᓇᐅᑎᓪᓗᒍ
ᐃᑦᑕᕐᓂᓴᓕᕆᓂᕐᒧᑦ ᐱᓕᕆᐊᑦᑎᓐᓂᒃ
ᑕᐅᕘᓇ ᐸᕐᓇᒃᑕᐅᓯᒪᔪᑎᒍᑦ ᐱᖅᑯᓯᒃᑯᑦ
ᐱᕐᔪᐊᖑᒋᔭᐅᔪᑦ ᐃᓂᖏᓐᓂ ᐊᒻᒪ
ᐃᑦᑕᕐᓂᓴᓂᒃ ᐸᕐᓇᒃᑕᐅᓯᒪᔪᓂ
ᐱᕙᓪᓕᐊᕝᕕᐅᓂᐊᖅᑐᒥ ᐃᓂᓂ,
ᐱᓕᕆᐊᖑᔭᕆᐊᖃᓪᓚᕆᒃᑐᖅ
ᓴᐳᔾᔭᐅᓯᒪᓪᓚᑦᑖᖁᓪᓗᒋᑦ
ᔭᒐᑕᐅᖁᓇᒋᓪᓗ. 

ᖃᐅᔨᔭᐅᔪᓗᒃᑖᑦᑎᑎᕋᖅᑕᐅᓚᐅᖅᑐᑦᖁᓕ 

ᒥᒎᒃᑯᑦ,
ᖁᓕᒥᒎᕋᓛᖅᐊᔾᔨᓕᐅᕈᑎᓕᒃᑯᑦᐊᒻᒪᓄᓇᒥ,
ᐅᖃᐅᓯᐅᓪᓗᑎᒡᓗᓄᓇᕗᒻᒥᐊᕙᑎᓕᕆᔨᒃᑯᓐᓄ
ᑦ, ᓇᓗᓇᐃᖅᓯᓪᓗᑎᒃᓇᒥᓪᓚᑦᑖᖅ
ᖃᐅᔨᓴᖅᑕᐅᒃᑲᓐᓂᐅᔭᕆᐊᖃᕐᒪᖔᑕ.
ᐱᕐᔪᐊᖑᔪᖅ
ᓇᓗᓇᐃᕐᓗᒍᖃᐅᔨᓴᕐᓂᖃᖅᑎᓪᓗᒋᑦᐃᑦᑕᕐᓂᓴ
ᓕᕆᓂᕐᒧᑦᐱᓕᕆᐊᒥ,
ᓴᒡᒐᓂᖅᑕᖃᓚᐅᙱᑦᑐᖅᐅᕝᕙᓘᓐᓃᑦ
ᐲᖅᓯᓂᖅᑕᖃᓚᐅᙱᑦᑐᖅᐊᒻᒪ
ᐃᑦᑕᕐᓂᓴᓗᒃᑖᑦᑕᐃᒪᐃᓕᖓᑎᑕᐅᖏᓐᓇᓚ
ᐅᖅᑐᑦᓇᓂᔭᐅᕝᕕᖏᓐᓂ. 

ᐹᕙᓐᓛᓐᑯᑦ ᐊᑐᖃᑦᑕᖅᑐᑦ ᓇᓕᒧᒌᓂᒃ
ᑭᒡᓕᓯᓂᐊᕐᓂᕐᒥᒃ ᐊᒻᒪ ᐃᓄᐃᑦ
ᖃᐅᔨᒪᔭᑐᖃᖏᓐᓂᒃ ᓴᐳᔾᔭᐅᓯᒪᖁᓪᓗᒍ
ᐊᕙᑎ ᐊᐅᓚᕝᕕᒋᔭᕗᑦ.
ᐊᖏᖅᓯᒪᐃᓐᓇᖅᑐᒍᑦ ᓄᓇᓕᖕᓄᑦ
ᑐᓴᕋᓱᐊᕐᓂᕐᒥᒃ, ᐃᓄᐃᑦ ᑭᒡᒐᖅᑐᖅᑕᐅᓗᑎᒃ
ᐊᒻᒪᓗᑦᑕᐅᖅ ᐃᒃᐱᒍᓱᑦᑎᐊᕐᓗᑎᒃ,
ᓴᐳᔾᔨᓯᒪᓗᑎᒃ ᓄᓇᕗᒻᒥ ᐊᔾᔨᐅᙱᑦᑐᒥᒃ
ᐱᖅᑯᓯᕐᒥᒃ ᐊᒻᒪ ᐱᐅᓪᓚᕆᒃᑐᒥᒃ
ᐃᑦᑕᕐᓂᓴᓕᕆᓂᕐᒧᑦ ᐱᐅᓯᐅᓯᒪᔪᓂᒃ.
ᐃᖅᑲᐅᒪᐃᓐᓇᐅᔭᖅᑐᒍᑦ ᓂᐅᕐᕈᐊᖑᒐᑦᑕ
ᑕᒫᓂ ᓄᓇᒥ.

ᔭᒐᐃᑦᑕᐃᓕᒪᓂᖅ ᐃᓄᐃᑦ ᐱᖅᑯᓯᕕᓂᖏᓐᓂᒃ

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ 
ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓄᑦ ᐱᕙᓪᓕᐊᔪᑦ



ᐊᖓᔪᖅᑳᖃᕐᕕᒃ 

360 ᐆᒃᕕᐅᓪ ᐃᒡᓗᐊᓗᒃ ᐊᖅᑯᑖ, ᑎᑎᕋᕐᕕᒃ 300,
ᐆᒃᕕᐅᓪ, ᐋᓐᑎᐅᕆᐆ L6H 6K8
ᐅᖄᓚᐅᑦ: 1-416-364-8820

ᐲᑕ ᐊᒃᒪᓐ
ᐊᖓᔪᖅᑳᖅ ᐱᖃᖃᑕᐅᔪᓂᒃ ᐱᓕᕆᖃᑎᖃᕐᓂᕐᒧᑦ
ᐊᒻᒪ ᑐᓴᐅᒪᔪᓕᕆᓂᖅ
Peter.Akman@Baffinland.com 
1-289-834-0744

ᐃᖅᑲᓇᐃᔮᑦ ᐱᓕᒻᒪᒃᓴᐃᓂᕐᓗ
Recruitment@Baffinland.com

ᐊᐅᓚᓃᑦ ᐊᒻᒪ ᐃᒃᐱᑭᑦᑐᕐᔪᐊᓕᕆᓂᖅ
Communityquestions@Baffinland.com 

ᑳᓐᑐᓛᒃᓯᓂᕐᒧᑦ ᐱᕕᒃᓴ
ᑦProcurement@Baffinland.com

ᐅᑭᐅᖅᑕᖅᑐᒥ ᐊᖓᔪᖅᑳᖃᕐᕕᒃ 

611 ᑯᐃᓐ ᐃᓕᓴᐱ ᐊᖅᑯᑖ, ᑎᑎᕋᕐᕕᒃ 100
ᐃᖃᓗᐃᑦ, ᓄᓇᕗᑦ
X0A 3H0

ᐃᖃᓗᐃᑦ 
ᔫᓯᐱ ᑎᒍᓪᓚᒐᖅ
ᐊᖓᔪᖅᑳᖅ ᐅᑭᐅᖅᑕᖅᑐᓕᕆᓂᖅᒧᖅ
Joseph.Tigullaraq@Baffinland.com 
1-867-975-2502
1-867-222-6622

ᐹᕙᓐᓛᓐᑯᑦ ᓄᓇᓕᖕᓂ ᑐᓴᐅᒪᑎᑦᑎᔨᖏᑦ

ᐃᒃᐱᐊᕐᔪᒃ
ᓵᓐᑐᓚ ᖃᒪᓂᖅ 
BCLO.ArcticBay@Baffinland.com 
1-867-222-8929

ᖃᖏᖅᑐᒑᐱᒃ
ᔪᐊᔾᔨ ᐃᖃᓗᒃᔪᐊᖅ
BCLO.ClydeRiver@Baffinland.com 
1-867-924-6444

ᐃᒡᓗᓕᒃ 
ᔭᐃᑲᑉ ᒪᓕᑭ
BCLO.Igloolik@Baffinland.com
1-867-934-8464

ᒥᑦᑎᒪᑕᓕᒃ
ᐃᐅᕆᑲ ᑯᓐᓇᒃ
BCLO.PondInlet@Baffinland.com
1-867-899-1844

ᓴᓂᕋᔭᒃ 
ᕇᓇ ᐃᖅᑭᑦᑐᖅ
BCLO.Sanirajak@Baffinland.com
1-867-928-8497

ᐊᐃᕐᕆᓕᒥᑦ - ᓯᑎᐱᕆᒧᑦ 2024

ᐊᐱᖅᑯᑎᒃᓴᖃᖅᐲᑦ? ᐅᕝᕙᐅᑯᐊ ᖃᓄᖅ ᐅᕙᑦᑎᓐᓄᑦ
ᖃᐅᔨᒋᐊᕈᓐᓇᕐᒪᖔᖅᐱᑦ.

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ 
ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓄᑦ ᐱᕙᓪᓕᐊᔪᑦ

